
Dər məqami-nəvayi-sünbüli

Ey həvayi-nəfsə uyan,
İnsafə gəl, qork Allahdan.
Qalk, oyan, qəflətdən uyan, 
İnsafə gəl, qork Allahdan.

Kim fe’lini eylər zail,
Qardaş, aqil isən, aqil.
Canın almazdan Əzrail,
İnsafə gəl, qork Allahdan.

Kəc kizbü qeybət etmədən,
Həm xəlqə böhtan etmədən,
Saqi imansız getmədən,
İnsafə gəl, qork Allahdan.

Heç alma xəlqi dilinə,
Məşğul ol kəndü halinə,
Tövbə eylə kəmfe’linə,
İnsafə gəl, qork Allahdan.

Dur, otur hər adil işlə,
Şərri tərk et, xeyri bəşlə,
Həqqə layiq əməl işlə,
İnsafə gəl, qork Allahdan.

Piri, daim Həqqi zikr et,
Verdügi ne’mətə şükr et,
Əzabı an, qəbri fikr et,
İnsafə gəl, qork Allahdan.

Dər məqami-nəvayi-sünbüli

Ey vahidü fərdü səməd,
Səndən mədəd, səndən mədəd.
Ey ləm yəkün ləhü küfüvən əhəd,
Səndən mədəd, səndən mədəd.

Zülmani, nurani hicab
Açılsun, olsun fəthi-bab.
Rəf’ et cəmalindən niqab,
Səndən mədəd, səndən mədəd.

Ey qətreyi ümman  edən,
Ey nütfeyi insan edən,
Ey dərdlərə dərman edən,
Səndən mədəd, səndən mədəd.

Qurtarmayincə Yarədən
Dil qurtulurmı yarədən?
Döndürmə yüz biçarədən,
Səndən mədəd, səndən mədəd.

Ya Rəbb, Hüdayi dərdimənd,
Avarə qaldı müstəmənd,
Vəslindən olsun bəhrmənd, 
Səndən mədəd, səndən mədəd.

Dər məqami-nəva

Bir gün sənün dəftərüni
Verələr, bir dəftər gəlür.
Qamu əqlüm başuna
Verələr, bir dəftər gəlür.

Tovhidə uydır sözini, 
Mövlayə toqrult özini,
Əgninə kəfən bezüni
Sararlar, bir dəftər gəlür.

Əzrail alur canüni,
Ündürür hər sanüni(?)1

Qara toprağə tənüni
Qoyarlar, bir dəftər gəlür.

1 Oxunması çətin olan və ya mənası anlaşılmayan sözlər sual işarəsi ilə nişanlanmışdır.

Tənha qəbründə qalıcak,
Əməllərin ərz olıcak,
Məhşər yerinə yanıcak,
Sorarlar, bir dəftər gəlür.

Yunus Əmrəm edər başdən,
Ayırur səni qardaşdən,
Nə etdün qurudən, yaşdən
Sorarlar, bir əyyam gəlür.

Dər məqami-əraq

Sözüm dinlə, aya qərdəş,
Unutma haləti, nəz’i.
Gedərsən bu yola, yoldəş,
Unutma haləti, nəz’i.

Vida edüb əhibbayə
Gedərsən dari-üqbayə.
Sakın, meyl etmə dünyayə,
Unutma haləti, nəz’i.

Qəni abavü əcdadün,
Qəni əshabü övladün,
Sənin də qalasır adün,
Unutma haləti, nəz’i.

Dila, məkkarə aldənmə,
Vəfasız yarə aldənmə,
Bu fani darə aldənmə,
Unutma haləti, nəz’i.

Gedən qəlbdən həva fikrin,
Düşər qəlbə Xuda zikrin,
Bu dərdə qıl dəva fikrin, 
Unutma haləti, nəz’i.

Dər məqami-nəvayi-sünbüli

Yetər, təptün malü cahə,
Gəl Allahə, gəl Allahə.
İriş bir ulu dərgahə,
Gəl Allahə, gəl Allahə.

Bulsan dünyayi yütərsin,
Bin yıllık tədbir edərsin,
Axir xüd qoyub gedərsin,
Gəl Allahə, gəl Allahə.

Fanidən usəməzsin,
Qəflətdən oyanməzsin,
Tənridən utənməzsin,
Gəl Allahə, gəl Allahə.

Olmaz hudadə uçərsin,
Bir gün qonəqdir, köçərsin,
Babi-Həqqdən nə qəçərsin,
Gəl Allahə, gəl Allahə.

Şirküni tovhid edəgör,
Zərrə kor xürşid edər gör,
Zə’füni tə’yid edəgör,
Gəl Allahə, gəl Allahə.

Dər məqami-dügah

Yarın Allah qəpusində
Çok hesablar olsa gərək.
Ulu günahlər olan qullər
Həp oraya gəlsə gərək.

Gəlüb ayağın dövürlər,
Günah içün yalvarürlər,
Kiminün boynini urürlər,
Cəhənnəmlər tolsə gərək.



9

Yarın Allah qazi olub,
Bin ayak bir yerə durub,
Zəbanilər yakın gəlüb,
Söyliyə(?) diyo dursə gərək.

Miskin Dərviş neyləyəyin,
Günah içün ağləyəyin,
Qanqı biri söyləyəyin,
Mədəd Allah desin gərək.

Dər məqami-nəvayi-sünbüli

Mİr’at qəlbin pasini
Dəf’ eylə zikrüllah ilə.
Nəfsi ədu vəsvasini
Dəf’ eylə zikrüllah ilə.

Nuş et hüveyyət camını,
Sübh eylə vəslət şamını,
Hicrü vüsal əyyamını
Qət’ eylə zikrüllah ilə.

Qəlbində var isə əgər
Eşqi-İlahidən əsər,
Yandır vücudi sərbəsər,
Şəm’ eylə zikrüllah ilə.

Tərk et əməl həngaməsin,
Teyy eylə dirlik naməsin,
Sün’i-vücudin caməsin
Xəl’ eylə zikrüllah ilə.

Dər məqami-nəva

Vəqtinizə hazir olun,
Əcəl vardur, gəlür bir gün.
Əmanət quşçə canün,
İssi vardur, alur bir gün.

Neçə-neçə qəçərsən də,
Pərvaz urub uçərsən də,
Yedi dərya keçərsən də,
Ölüm səni alur bir gün.

Çürər şol söyləyən dillər,
Dutməz olur dutən əllər.
Sevüb qəzəndüğün mallər
Varislərə qalur bir gün.

İşbu tovhidə gəlməyən,
Ögüt-nəsihət alməyən,
“Əlif”dən “Ba”yi bilməyən
Okur kişi ölür bir gün.

Yunus Əmrəm bunı söylər,
Dalub eşq dəryasin boylər.
Şol yüksək köşəklər, səraylər
Viran olub qalur bir gün.

Dər məqami-nəva

Sana səni gərək isə,
Deglə zikirlə Qur’anı.
Əqlin səninlə yar isə,
Deglə zikirlə Qur’anı.

Qur’anı Allah göndərdi,
Cəbrəil yerə endürdi,
Münkirlə yüzin döndərdi,
Deglə zikirlə Qur’anı.

Qur’ani okıyanlar haqqdur,
Səvabı dəryadən çokdur,
Kafirlərin imanı yokdur,
Deglə zikirlə Qur’anı.

Qur’an günahimüz arar,
Katibin səvabın yazar,
Görmək istərisən didar,
Deglə zikirlə Qur’anı.

Dərviş Yunus edür əndə,
Can ərilür, qalur təndə,
Gərək ola sana səndə,
Deglə zikirlə Qur’anı.

Dər məqami-nəva

Gələ, ey canimin cani,
Gəl, zikr edəlüm Allahı.
Vücudun olmadı fani,
Gəl, zikr edəlüm Allahı.

Ver məhsuli xirmən ikən,
Qıl dərdinə dərman ikən,
Əqlün sana fərman ikən
Gəl, zikr edəlüm Allahı.

Halimüz xoş haldə ikən,
Zikrü təsbih dildə ikən,
Qardaş fürsət əldə ikən
Gəl, zikr edəlüm Allahı.

Əzrail canini alur,
Malü mülkin şöylə qalur,
Bir gün dilin dutmaz olur,
Gəl, zikr edəlüm Allahı.

Zakiri zikr eylə bundə,
Yalnuz qalursan sən də,
Yoldaş istərisən əndə,
Gəl, zikr edəlüm Allahı.

Dər məqami-hüseyni

Bir padşahə qul ol kim,
Mülki-zail olmaz ola.
Bir gülşənə bülbül ol kim,
Heç sararub solmaz ola.

Kəndüni ümmanə salgör,
Qəvvas olubən dalgör,
Bir dürlü cəvahir bulagör,
Kimsə anı bulmaz ola.

Gərçək aşiq olsa salik,
Görinür külli-şeyin halik.
Bir mülkə olagör malik,
Kimsə əldən olmaz ola.

Qoyalım lafü göz afi,
Gəl eyləyəlim insafi.
Könül ol vəqt olur safi,
Əgər gedər-gəlməz ola.

Sirrüni kəşf etmə yadə,
Vermə hasilüni badə.
Bir dust idinə(?) gör dünyadə,
Heç səndən ayrılmaz ola.

Bülbül olub ölmək gərək,
Güllər kibi təbmək gərək,
Bir aləmə yetmək gərək,
Fəna əhli irməz ola.

Zahidlərə olmak gərək,
Bir çeşmədən içmək gərək,
Arif həqqə uçmak gərək,
İçənlər eyləməz ola.

Bir qəpuyə mülazim ola,
Bir özgə elmə alim ola,
Dün-gün Hüdayi qaim ola,
Mülki anın bitməz ola.

Dər məqami-mühəyyər

Ya İlahi, sana mə’lum xeyir-şərr ə’malinə.
Qul müvafiq əmrinə, əqvalına, əf’alinə.
Der hidayət tüb(?) əleyna irmədin əcalinə.
Ya mühəvvil, eylə təhvil hüsni-hali-halinə.
Rəbbəna, əxtüm ümrəna bil-xeyr vərtihaləna.

Ərşin həqqiyçün, ey Həqq, nəfs əlindən qıl xilas.
Rəhmətin dəryasin asilər içün qıldun mənas.
Ruzi-məhşərdə ədl edüb cürmüm qıldun mənas.
Ya mühəvvil, eylə təhvil hüsni-hali-halinə.
Rəbbəna, əxtüm ümrəna bil-xeyr vərtihaləna.

Bizdə yokdur bir əməl kim, layiq ola zatinünə.
Çağırırlar əliboş bir gün bizi həzrətinə.
Ya İlahi, yüz qərasilə ilətmə qatinə.
Ya mühəvvil, eylə təhvil hüsni-hali-halinə.
Rəbbəna, əxtüm ümrəna bil-xeyr vərtihaləna.

Nəfsi-əmmarə qəndə qıldı bizi şərmsar,
Qənqi birin ağlıyayim bəd fəalüm səd həzar.
Ol zəman kim əmrində edə vəqt intizar,
Ya mühəvvil, eylə təhvil hüsni-hali-halinə.
Rəbbəna, əxtüm ümrəna bil-xeyr vərtihaləna.

Xeyli dəmdür zikrüni zikr et gərçi, Zakiri.
Olmadı ixlas, ləh qaldı əli yüzi geri.
Neçə yüz bin asi qulların var, ol dəxi biri.
Ya mühəvvil, eylə təhvil hüsni-hali-halinə.
Rəbbəna, əxtüm ümrəna bil-xeyr vərtihaləna.

İlahi, qulların sənsən pənahi,
Nədənlü etsələr cürmü günahi.
Ağardur rəhmətin ruyi-siyahi,
Bizi imanilə xətm et, İlahi.
Kişinün ruhi-cani hər həvəsdə,

Həman bir bülbülə bənzər qəfəsdə,
Qaçub uçmaq dilər axir nəfəsdə,
Bizi imanilə xətm et, İlahi.

Müyəssər et bizə dəf’i xəvatir,
Səfayi-batin islahi-zahir,
Zəmani-intizar oldikdə axir,
Bizi imanilə xətm et, İlahi.

Bizüm məqsudimüz ancak Xudadır,
Həbibimiz Mühəmmədi-Müstəfadır,
Yolına canımuz vermək səfadır,
Bizi imanilə xətm et, İlahi.

Həbibində umar əs’ədi-şəfaət,
Bu dənlü eylədi cürmi-cənabət,
İlət imanlə ol düni saət,
Bizi imanilə xətm et, İlahi.

*  *  *

Qalk, yatma, ey qafil, oyan,
Oldı nəhan işlər əyan,
Gəlsün bərü canə qıyan(?)
Bir sirri-pünhan bulmışam.

Sənməğil qafil sən səni,
Hər pərdə hazir gör ani,
İman isən, qeyrət qəni?
Külli-sirri-pünhan bulmışam.

Görməz gözin ə’madür,
Bəl mə’budün mövladür,
Qadim sana əsmadürür,
Külli-sirri-pünhan bulmışam.

Gəl zakir ilə dilləri,
Kəşf olur yarun illəri,
Vermək istərsən gülləri,
Bir bağə pünhan olmışam.

Mürşid əlin aldum ələ,
Allah diyo girdüm yolə,
Əlməm cəhani bir pulə,
Bir sirrə pünhan olmışam.

Ruz əlindən xəssəmüz,
Eşqlə imiş qissəmüz,
Rəf’ oldı cümlə qüssəmüz,
Bir sirri-pünhan olmışam.

Dərviş Piri, aç gözin,
Məhbub ilə olsun özün,
Xətm gəl, bitir sözün,
Bir sirri-pünhan olmışam.

Dər məqami-səba

Çün təfərrüc eyləyüb bakdım cəhanun yüzinə,
Hər nəyə bakdım isə, ibrət görindi gözimə,
Adil isən, can qulağın aç, nəzər qıl sözimə,
Bir dəgirməndür bu dünya, ügüdür bir gün bizi.

Ana aldanma anun məkrilə hiylə qılur,
Verdügüni yenə alur, sanma ki, baqi qalur,
İki taşın arasında dənənün ömri nə olur?
Bir dəgirməndür bu dünya, ügüdür bir gün bizi.

Yer yüzi alət taşıdır, möhkəm durupdır bərqərar,
Günlərə qalasan, nəzər necə dönərlər bərqərar,
Neçə yüz bin sərvər bir anda toprağə qərar,
Bir dəgirməndür bu dünya, ügüdür bir gün bizi.

Xəlq edüpdür qüdrətindən çargahi ol Xuda,
Çərx içində danənin ömri ana oldı qəda,
Bulmadı aman əcəldən ənbiyavü övliya,
Bir dəgirməndür bu dünya, ügüdür bir gün bizi.

Cahidü kəç bu xəyaldə bakma dünya alinə,
Zəhr olur hər kim yer isə, sunma anun balinə,
Aqil isən, qıl səyahət, gir Mühəmməd yolinə,
Bir dəgirməndür bu dünya, ügüdür bir gün bizi.

Dər məqami-rast

Fəzlinə, ya Rəbbəna, qaldık qüvamızdan kəsəl,
Hifz eylə, şeytan verməsün son dəmdə imanə xələl,
Halim nolə, bana derlərsə bir gün irtəhil (?)
Şuridəhal etdi bəni hayi-madədhay qürbi-əcəl suyi-əməl.

Ömri-əzizi nedəyim, yok yerlərə qıldum hüba,
Yoldan bəni alıqodı, nəfsi-həva sitü səda,
Axir nəfəsdə zikrüni eyləmə dilümdən cəza,
Şuridəhal etdi bəni hayi-madədhay qürbi-əcəl suyi-əməl.

İqazi-qəlbə çarə yok, halim nolə üsyan ilə,
Bində bir işim bitmədi gedəm kibi nöqsan ilə,
Cümlə ibadinlə, Xuda, göndər bizi iman ilə,
Şuridəhal etdi bəni hayi-madədhay qürbi-əcəl suyi-əməl.

Kəndü kəndümə zülm edib iblisin oldım həmrəhi,
Abi-lütfinilə ağart, ya Rəbb, bu ruyi-siyahi,
Dərgahinə necə varım, yüzim qarə, əlüm təhi,
Şuridəhal etdi bəni hayi-madədhay qürbi-əcəl suyi-əməl.

Ömrin çoğı, ey Zakiri, zikri-Həqq ilə keçdi həp,
Məqbuli-Həqq olmaz isə, derlərmi ola, ey biədəb,
Ya Rəbb, əfvin umaram qüfranimə ola səbəb,
Şuridəhal etdi bəni hayi-madədhay qürbi-əcəl suyi-əməl.

Dər məqami-mühəyyər

Dari-həsrətdir bu dünya,
Ağla daim zar-zar.
Göz yəşilə yərlığa məhrumləri,
Ey qəni Pərvərdigar!

Varlığı bənzər cəhanın
Bir örümçək ağinə.
Çün ədvası eylər anı
Bin nəfəsdə tarümar.

Bu dünyanın hasilindən
Bir əyü adaşla gəl,
Ta düadə anlasın
Həşr olıncak ruzigar.

Padişahi əsrisində
İrişür bir gün əcəl.
Böylə verür mali-mülkin
Qul xəlayiq nigəh var(?)

Ya İlahi, gecitdi ömrim
Nurinün üsyaninə.
Qılmadı artuq rəcası,
Fəzlinədür intizar.

Dər məqami-mühəyyər

Görməzmisin güni, ayi
Dövran edər eşq əlindən.
Mələklər ərşü ə’layi
Cövlan edər eşq əlindən.

Məqsudə irən dərvişlər
Həqqə eşqlə irmişlər.
Məcnunun başinə quşlər
Yuva tapdı eşq əlindən.

Aşiqin dükənməz fəryadı,
Cəmali-Həqqdür müradı.
Eşidmədünmi Fərhadı?
Dağlar dəldi eşq əlindən.

Bırağub rüxsət təxtini
Dilə Həqqin zatini.
İbrahim ədhəm təxtini
Tərk eylədi eşq əlindən.

Yar əlindən cür’ə içmiş,
Məst olub kəndindən keçmiş,
Dərviş əcəb dərdə düşmiş
Bülbül kibi eşq əlindən.

Dər məqami-əcəm

İstəgən yarin tərk edər varin.
Bulsə dildarin, saklar əsrarin.
Bakmayan canə irdi cananə.
Girdi-meydanə tərk edüb arin.

Arif ol, ey dil, ola gör kamil.
Bən deyən qafil utanur yarin.
Yar əlin tutdı, pisligə yetdi.
Dustlə etdi gizlü bazarin.

Naşi dinləmə, düstdən ikləmə.
Güldən əkləmə bülbülin zarin.
Gəl Hüdayidən al xəbər erkən.
Həqqi istəyən qovsun inkarin.

Dər məqami-ovci-əraq

Yerdə-gögdə hər nə ki var,
Zikr edər xaliqi hər bar.
Edəgör dilində təkrar:
Allah, Allah, daim Allah!
Həqqi istərisən, ey yar,
Tovhid eylə leylü nəhar.

Eylə tovhidi canlə,
Həqq buyurdı Qur’anlə.
Həqq olubən ixvanlə
Allah, Allah, daim Allah!
Həqqi istərisən, ey yar,
Tovhid eylə leylü nəhar.

Tovhid canlərün canidür,
Aşiqlərün imanidür,
Hər külahün sültanidür.
Allah, Allah, daim Allah!
Həqqi istərisən, ey yar,
Tovhid eylə leylü nəhar.

Zikir dildə varin olə,
Gecə-gündüz karin olə,
Bunun dəmində yarin olə
Allah, Allah, daim Allah!
Həqqi istərisən, ey yar,
Tovhid eylə leylü nəhar.

İsmi-zatini sorəsən,
Hər məqsudə nigəh edəsən,
Həqqin cəmalin görəsən.
Allah, Allah, daim Allah!
Həqqi istərisən, ey yar,
Tovhid eylə leylü nəhar.

Dər məqami-nəva

Olmazdan əvvəl oldilər
Həqq yolınun aşiqləri.
Baqi həyati buldilər
Həqq yolınun aşiqləri.

Dəryayi-eşqə girdilər,
Dürri-mühəbbət dərdilər,
Həqqin cəmalin gördilər
Dust yolınun aşiqləri.



21

Çün şahi-rahə getdilər,
Vəslət ilinə yetdilər,
Ərş üzrə seyran idilər
Dust yolınun aşiqləri.

Ey nuri, gəl sən dəxi var,
Bu yoldə qıl cani nisar.
Əlbəttə, bulur vəsli-yar
Dust yolınun aşiqləri.

Dər məqami-nəva

Ey talibi-Həqqi-zülcəlal,
Gəl dərdilə hu deyəlüm.
Allahdan istəyən cəmal,
Gəl dərdilə hu deyəlüm.

Daim cəmalin istəyən,
Qali-tərk edüb hal istəyən,
Abi-zülalin istəyən,
Gəl dərdilə hu deyəlüm.

Ey aşiqi sültani-can,
Ey bülbüli-baği-cinan,
Hüsnündən eyləyən əfğan,
Gəl dərdilə hu deyəlüm.

Müstəan olub sültan olan,
Gög sünbüllər bustan olan,
Rüsvayi-həm dastan olan,
Gəl dərdilə hu deyəlüm.

Eşqindən cigər paş olan,
Çeşmüm siyah qanə yaş olan,
Mühyi ilə qan baş olan,
Gəl dərdilə hu deyəlüm.

Dər məqami-hüseyni

Həp fəsad işlərümə
Əstəğfirüllah, tövbə!
Yəman təşvişlərümə
Əstəğfirüllah, tövbə!

Gözimün bakduğına, 
Könlimün akduğına,
Qulağum çıkduğına
Əstəğfirüllah, tövbə!

Dilimün qeybətinə,
Nəfsimün ləzzətinə,
Həp ə’zam ləzzətinə,
Əstəğfirüllah, tövbə!

Bildüm suçumi, bildüm.
Döndüm çəlabüm, döndüm.
Gəldüm qapuna, gəldüm,
Əstəğfirüllah, tövbə!

Bəndən suçumi sorma,
Eybümi yüzümə urma,
Məhrum bəni döndərmə, 
Əstəğfirüllah, tövbə!

Səttarül-üyub sənsən,
Qəffarül-zünub sənsən,
Fəttahül-qülub sənsən,
Əstəğfirüllah, tövbə!

Nəfsi-bəndinə dutıldum,
Şeytanə əsir oldum,
Hər xəta ki bən qıldum, 
Əstəğfirüllah, tövbə!

Gərçi kim günahım çok,
Rəhmin dəxi artuk,
Asiyə ki, qapun açuk,
Əstəğfirüllah, tövbə!

Əşrəf oğlı Rumin,
Şol çok günahlərin,
Kəffarətidür anin,
Əstəğfirüllah, tövbə!

Tövbeyi-tə’cil edən,
Gələn cənnətə gedən,
Mö’minlərə daim edən,
Əstəğfirüllah, tövbə!

Arzu ilanlarınun
Canləri sokduğınun,
Tiryəki ol ağun,
Əstəğfirüllah, tövbə!

Dər məqami-busəlik

Xabi-qəflətdən oyar oyanayim,
Masivadən cümlədən usanayim,
Firqətinlə necə bir divanəyim,
Şərbəti-vəslin içür uslanayim.

Padşaha, sən bilürsin sadiqi,
Sən bilürsin bəzmi-vəslə layiqi,
Hüsninə pərvanə qıldun aşiqi,
Gər müradun yakmağisə yanım.

Masivadən əl çək, ey aşiqi-kəsəl,
Fikri-zikri Xuda olsun müttəsil,
Ol qədər sədrində olsun cani-dil,
Qəndə bakarsam, ufandum sanayim.

İstəyəcək bir fəqiri ol qəni,
Eylər əsrari-məarif məxzəni,
Batinün etdi həqayiq hürməti,
Zahir əgərçi bir ad nadanım.

Qoma, ya Rəbb, Hüdayi yerinə,
Bakma nöqsanın həpindən birinə,
Gər iradət varid isə yerinə,
Kövsəri-vəhdətdən içür qanım.

Məqami-busəlik

Aya aləmlərin sültanı Allah!
Aya mücrimlərin qüfranı Allah!

Aya düşmiş qulınun dəstgiri,
Aya dərdilərün dərmanı Allah!
Bu könlüm qeyriyə aldanmak olmaz,
Çu sənsin canimün cananı Allah!

Gədalərdən sana layiq nə olsun,
Həman bir can var, qurban olsun.
Əbyətində Rəbbi sirri-həqqi-dil,
Məhzun ol mehmanı Allah!

Bu nuri qulinə eylə inayət,
Kərəm qıl vəslətə cananı, Allah!

Əcəmi-əşiran

İlahi, eşqini bəndən ayırma,
Masivayi çıkar qəlbimdən.
Sevgili sültanın candan ayırma,
Hər nə sana yarar, andan ayırma.

Əhli-salehlə bizi yoldaş eylə,
Axir dəmdə imanım yoldaş eylə,
Zakir qulların ilə yoldaş eylə,
Ya Rəbb, sən anı bəndən ayırma.

Dərdlə etdim səmayi-cövlan,
Aqibət kimsəyə qılmaz bu dövran,
Sinə çak edüb ollam heyran,
Hələ bu dövranı şimdi ayırma.

Dustlərünə və’də qıldun vüsalün,
Zülf ilə cənnətdə göstər cəmalün,
Aşiqlərün eylər işbu xəyalün,
Ya Rəbb, bizi bu imandən ayırma.

Zakirün qatı çokdur günahi,
Ey qamu aləmlərün padişahi,
Zikrün həqqi əfv et anı, İlahi,
Dilüm zikrün ilə Qur’andan ayırma.

Dər məqami-əcəmi-əşiran

Könül vermə səvayə, aqil isən,
Gəl Allaha, müradın hasil olsun.
Həqqi istə, əgər əhli-dil isən,
Gəl Allaha, müradın hasil olsun.

Xalis olmak dilərsən dərdi-qəmdən,
Əsiri-surət olma, keç sənəmdən,
Vücudin ayrı istərsən ədəmdən,
Gəl Allaha, müradın hasil olsun.

Sakın, aldanma bu fani nəimə,
Sivadən keç, iriş Rəbbi-rəhimə,
Hüdayi, hümmət et zövqi-əzimə,
Gəl Allaha, müradın hasil olsun.

Nəvayi-sünbüli 

İzzətün həqqi, ey mə’bud,
Eşqindən ayırma bizi.
Əvvəl-axir budır məqsud,
Eşqindən ayırma bizi.

Əhli-halə haldaş eylə,
Zakirlərə qoldaş eylə,
İmani-Qur’an yoldaş eylə,
Şövqindən ayırma bizi.

Bakma yüzim qarəsinə,
Çarə yürək yarəsinə,
Sal dustlərinin arəsinə,
Eşqindən ayırma bizi.

Ömrim axirə iricək,
Əzrailə can vericək,
Əvvəl bən qəbrə giricək,
Şövqindən ayırma bizi.

Zakiri huyi-huylə,
Səmaylə, səfaylə,
Sür ömri, say saylə,
Eşqindən ayırma bizi.

*  *  *

Mövlam, sənün aşiqlərün
Dövran edərlər hu ilə.
Yolindəki sadiqlərün
Cövlan edərlər hu ilə.

Eşqin şərabından içüb,
Fani əlayiqdən keçüb,
Vəslin həvasindən keçüb
Seyran edərlər hu ilə.

Arzulayub dust əllərin,
Qokmağa mə’ni güllərin,
Açub məhəbbət yollərin
Meydan edərlər hu ilə.

Durma, dönərlər fələklər.
Ərz edüb Həqqə diləklər.
Ərş ətrafın mələklər
Cövlan edərlər hu ilə.

Bülbül kibi eşq bağına
Kim düşər eşqin bağına.
Dərdü məhəbbət tağına 
Dərman edərlər hu ilə.

Dər məqami-hüseyni

Bən yürürəm yanə-yanə.
Eşqin boyadı bəni qanə.
Nə aqilsən, nə divanə,
Gəlgör bəni eşq neylədi.

Gah əsərəm yellər kibi,
Gah dururam yollər kibi,
Gah çağlərəm sellər kibi,
Gəlgör bəni eşq neylədi.

Akar su kibi çağlarım,
Dərtlü yürəgim dağlarım,
Dusti göricək ağlarım,
Gəlgör bəni eşq neylədi.

Bən yürürəm əldən ələ,
Dust soraram dildən dilə.
Qürbətdə halüm kim bilə,
Gəlgör bəni eşq neylədi.

Qürb elində yürürəm,
Dust-düşmanı görürəm,
Oyanub Məcnun olurəm,
Gəlgör bəni eşq neylədi.

Bənizüm sarı, gözlərüm yaş,
Bəğrüm parə, cigərüm paş,
Halüm bilən dərtlü qardaş,
Gəlgör bəni eşq neylədi.

Bən Yunusi-biçarəyim,
Başdən ayağə parəyim,
Dust elindən avarəyim,
Gəlgör bəni eşq neylədi.

Dər məqami-nəvayi-sünbüli 

Bu dünyanın sonı fani,
Getdi anın feyni(?)
Bu ögütdür, al sən buni,
Ağla, könül, var yan-yöri.

Əbu Bəkri-səddəq vəli,
Peyğəmbərin toğrı yari,
Qəni Osman, Ömər, Əli.
Ağla, könül, var yan-yöri.

Anlər dünyayə gəldilər,
Ağlədilər, gülmədilər,
Gələndilər, heç gəlmədilər,
Ağla, könül, var yan-yöri.

Aşiq Yunus söylər sözi,
Həqqə bir getmişdür özi,
Gərək yazin, gərək gözin
Ağla, könül, var yan-yöri.

Məqami-səba

Ya Maliki-yövmüd-din,
Ehsani-kərəm səndən.
Ya Rahimül-əvvabin,
Ehsani-kərəm səndən.

Qullaruna rəhmət et,
Fəzlünlə inayət et,
Tovfiqi-hidayət et,
Ehsani-kərəm səndən.

İnsanı edüb icad
Etdün yoluna irşad,
Oldı kərəmə mö’tad,
Ehsani-kərəm səndən.

Lütf eyləyüb, ey mövla,
Qıl vəslətüni əta,
Et qəlbümüzi ehya, 
Ehsani-kərəm səndən.

Biçarə Hüdayi gər
Vəslünə ola məzhər,
Bu izzət ana yetər, 
Ehsani-kərəm səndən.

Məqami-hüseyni

Xudaya, cümlə aləm
Sana aşiq, səni özlər.
Mələk cinni bəni-Adəm
Sana aşiq, səni özlər.

Zəmin olmış yolində xak.
Edər dərya yakalar çak,
Düni gün rəqs edər əflak,
Sana aşiq səni özlər.

Səhərdə açılan güllər,
Ötən şuridə bülbüllər,
Bənöfşələrlə sünbüllər
Sana aşiq, səni özlər.

Əgər mehri, əgər zərrə,
Əgər bəhri, əgər qətrə,
Əgər tubi, əgər sidrə
Sana aşiq, səni özlər.

Əgər huri, əgər qılman,
Əgər malik, əgər rizvan,
Səkkiz cənnət, yeddi niran
Sana aşiq, səni özlər.

Əgər qayib, əgər hazir,
Əgər batin, əgər zahir,
Əgər mö’min, əgər kafir
Sana aşiq, səni özlər.

Qamının mətləbi birdür.
Ya niçın bə’zi kafirdür?
Əcəb halət, əcəb sirrdür. 
Sana aşiq səni özlər.

Kiminə qapu açılmaz.
Kimi keçər, kimi almaz.
Kimi bölür, kimi bölməz.
Sana aşiq səni özlər.

Hüdayiyi irüb halət,
Vəslinilə bula izzət,
Əfəndi, cümlə mövcudat
Sana aşiq, səni özlər.

Dər məqami-huseyni

Səhərdə açılan güllər nədəndür?
Ötən şuridə bülbüllər nədəndür?
Bənöfşələrlə sünbüllər nədəndür?
Ağızda söyləyən dillər nədəndür?

Bakanlar qüdrəti-Pərvərdigarə
Görərlər sün’i-Həqqi aşikarə.
Nəzər qıl ibrətilə novbəharə.
Akan sular, əsən yellər nədəndür?

Səfayi qanda buldı qəlbi-insan?
Ziyayi qanda aldı mahi-taban?
Simari(?) qanda buldı baği-bustan?
Gülistandə bitən otlər nədəndür?

Qamusı Qadiri-mütləq eşidür.
Bu sirri fəhm edən arif kişidür.
Nədən göz girübən qulak eşidür?
Ayak yürür, dutan əllər nədəndür?

Nədəndür dari-dünya, dari-üqba?
Nədəndür mahi-xürşid Sürəyya?
Nədəndür bəhrü bərrü kuhü səhra?
Əcəb, bu yollərü bəllər nədəndür?

Kimi olmış vüsali-eşqə layiq,
Kimin dideyi-qəlbi oyanik,
Kimi nuri-cəmali-Həqqə aşiq.
Bu hayi-huyi-ğülğülə nədəndür?

Kimisi eşqlə nalan olur,
Kimisi gül kimi xəndan olur,
Kimi bəndə, kimi sültan olur.
Bu sültanilə bu qullər nədəndür?

Qəmu ərvahi-ələstü bəzminə yetdi,
Xitabi-Həqqi həp cümlə eşitdi,
Ya niçün hər biri bir yolə getdi?
Xuda birdür, bu çok yollər nədəndür?

Qəmunun əsli xüd Adəmü Həvva.
Ya niçün bə’zi ədna, bə’zi ə’la?
Hüdayi, qanda oldı buncə əşya?
Bu aləmlərlə bu yollər nədəndür?

Dər məqami-busəlik

Təriqət qürbi-Rəhmandür.
Bu meydan özgə meydandür.
Həqiqət sirri-Sübhandür.
Bu meydan özgə meydandür.

Bu yol candan firağ istər,
Cigərdən neçə tağ istər,
Buna bir qəlbi-sağ istər,
Bu meydan özgə meydandür.

Bu meydandə satılur can,
Bu meydandə sorılmaz qan,
Ölür bir dəmdə bin qurban,
Bu meydan özgə meydandür.

Girür meydanə aşiqlər,
Vücudi eşqə yanıklər,
Əcəb münkir nə sayqilər,
Bu meydan özgə meydandür.

Bu yoldə nuri-sərdən keç,
Bu ərkan içrə sirrlər aç,
Bu meydan içrə qanlər saç,
Bu meydan özgə meydandür.

Əcəm

İstəməz aqil fani dünyayi,
Sənsin, ey mövlayi-mətləbi-ə’la.
Neləsün aşiq qeyri sevdayi,
Sənsin, ey mövlayi-mətləbi-ə’la.

Eşqi-Şirinə can verür Fərhad,
Leyli yarinə Qeys edər fəryad,
Səni arzulər aşiqi-naşad,
Sənsin, ey mövlayi-mətləbi-ə’la.

Dərd içün dərdilə nalan,
Oldı pərvanə şəm’ilə suzan,
Aşiqün dərdinə sənsin dərman,
Sənsin, ey mövlayi-mətləbi-ə’la.

Aşiqün eşqi qüdrətünlədür,
Sadiqün sidqi rəhmətünlədür,
Cənnətün zövqi vəslətünlədür,
Sənsin, ey mövlayi-mətləbi-ə’la.

Bu Hüdayidə səbrə taqət yok,
Tapunə layiq bir ibadət yok,
Sana qullıkdan özgə izzət yok,
Sənsin, ey mövlayi-mətləbi-ə’la.

Dər məqami-əcəmi-əşiran

Dil qəflət meyində olmadı ayik,
Bir əməl işləyin Allaha layiq.
Səfərim var, miad içün yok aziq,
Bir əməl işləyin Allaha layiq.

Tələf etdim buncə ay ilə güni,
Bir şeyxi bulub bulmadum bən bəni,
Həbayə çürütdüm bu canü təni,
Hayıfa keçən ömrə yazıklar, yazık.

Bu ömrün hesabiynəmi ağlayayim?
Ya qəbrün əzabiynəmi ağlayayim?
Qiyamət əzabiynəmi ağlayayim?
Hayıfa keçən ömrə yazıklar, yazık.

Həsrət ilə uram başimə taşlər,
Zaye’ etdüm buncə yaz ilə qışlər,
Həsad ilə qıldum çok fəsad işlər,
Hayıfa keçən ömrə yazıklar, yazık.

Zakiri, eylədün buncə şənaət,
Hər işün sonı, əlbəttə, nədamət,
Qəm yemə, olursa sonı hidayət,
Hayıfa keçən ömrə yazıklar, yazık.

Məqami-hüseyni

Cəhan xəlqi qəmu, ya Rəbbi,
Sana aşiq, səni özlər.
Bu ömrin mübtəlalər həp
Sana aşiq, səni özlər.

Əgər bəndə, əgər sültan,
Əgər dana, əgər nadan,
Təlabkar olsa da yeksan,
Sana aşiq, səni özlər.

Fələklər eyləyüb dövri,
Mələklər eyləyüb seyri,
Əgər iman, əgər qeyri,
Sana aşiq, səni özlər.

Əcəb seyrdir, əcəb bazar,
Ki bülbülzar olur gülzar,
Əgər güldür, əgər gülzar,
Sana aşiq, səni özlər.

Kimi məst, kimi heyran,
Kimi nalan, kimi giryan,
Visalini umar hər can,
Sana aşiq, səni özlər.

Əzəl bəzmində içmişlər,
Hicabı qeyri keçmişlər,
Cəmalə ağız açmişlər, 
Sana aşiq, səni özlər.

Olar kim, eşqə dil bağlər,
Bu nurivəş cigər dağlər,
Əgər dağlər, əgər bağlər,
Sana aşiq, səni özlər.

Məqami-hüseyni

Ilahi neyləsün, netsün,
Könül sənsiz qərar etməz.
Əgər dursun, əgər getsün,
Könül sənsiz qərar etməz.

Cəhan bağində bir saət
Qəmgindür, ola rahət.
Olarsa rövzeyi-cənnət,
Könül sənsiz qərar etməz.

Neydər ol baği-bustanı,
Neydər hurilə qılmanı,
Fəraqinlə yanar canı,
Könül sənsiz qərar etməz.

Müradı sənsin, ey mövla,
Əslində qeyri yok əsla,
Olursa məskəni tuba,
Könül sənsiz qərar etməz.

Çü sənsin nurinün yarı,
Neydər ol qeyri əfkarı,
Sevindirsən ona çarı,
Könül sənsiz qərar etməz.

Məqami-səba

Sana derəm, badi-səba,
Bizə canandən xəbər ver.
Əhkam olmasun həba,
Bizə canandən xəbər ver.

Uzakmudur yollərinüz,
Bəharmidür güllərinüz,
Əfğandə bülbüllərinüz,
Bizə mövladən xəbər ver.

Hər nə dersən, bən edəyin,
Dilərsən, bilə gedəyin,
Bən olmadın eşidəyin,
Bana mövladən xəbər ver.

Səhər vəqtində əsərsin,
Qərib bəğrümi kəsərsin,
Dərgahimə qədəm bəsərsin,
Bizə canandən xəbər ver.

Bir dəxi bundə gələsin,
Bizi turabdə buləsin,
Ruhə səfalər verəsin,
Bizə mövladən xəbər ver.

Aşiq Yunus edər ahı,
Gözi yaşımı günahı,
Sevərsin gözəl Allahı,
Bizə canandən xəbər ver.

Məqami-hüseyni

Cümlə hicablərdən keçür,
Rəbbüm, mədəd! Mövlam, mədəd!
Vəslün şərabindən içür,
Rəbbüm, mədəd! Mövlam, mədəd!

Eşqün ilə toldur bizi,
Çok ağladuk, güldür bizi,
Dut əlimiz, qaldur bizi,
Rəbbüm, mədəd! Mövlam, mədəd!

Olmayacak səndən kərəm,
Yol varımızuz bir qədəm,
Budır sözimiz dəmbədəm,
Rəbbüm, mədəd! Mövlam, mədəd!

Kəşf olub əf’ali-sifat,
Qılsun təcəlla nuri-zat,
Ta bulavüz baqi həyat,
Rəbbüm, mədəd! Mövlam, mədəd!

Səndən əgər tə’yid ola,
Hər halımuz tovhid ola,
Göstər cəmalun, id ola,
Rəbbüm, mədəd! Mövlam, mədəd!

Bir aşiq irsə sana,
Ol idi-əkbərdir ana.
Budır mürad, ökdün sona,
Rəbbüm, mədəd! Mövlam, mədəd!

Fəth et bizə müəmmayi,
Ta bulavüz müsəmmayi.
İrişsün zövqə Hüdayi,
Rəbbüm, mədəd! Mövlam, mədəd!

Dər məqami-hüseyni

Ey gülləri xəndan edüb,
Bülbülləri nalan edüb,
Gah xub cəmalün göstərüb,
Gah gizləyüb pünhan edən.

Sən “sümmə vəçhüllah” dedün,
Həm zahirü batin adün.
Gah göstərüb, gah gizlədün,
Əqli odur heyran edən.

Etməz sənün aşiqlərün
Mülki-Süleymanə nəzərün.
Ancak cəmalün nuridür
Canlərinə dərman edən.

Kimini saldun Kə’bəyə,
Kimi edər ərşün təvaf,
Üşşaqə vəslün qıl əta,
Ey hər kəsə ehsan edən!

Eylə Hüdayiyə əta
Cudünlə həqqani vücud.
Ey nütfeyi insan edüb,
Ey qətreyi ümman edən!

Dər məqami-busəlik

Nəfsi-şeytanə zəbun etmə bizi,
Kərəm et, hey ulu mövla, kərəm et!
Talibi-fani, dun etmə bizi,
Kərəm et, hey ulu mövla, kərəm et!

Övni-rəbbani rəfiq olmayıcak,
Bir adım yer varımaz talibi-Həqq.
Züəfayə nəzəri-lütflə bak,
Kərəm et, hey ulu mövla, kərəm et!

Yerü gög çəkmədügi həmli-səqil
Götürür anı bu insani-əlil.
Qüvvəti-ehsan edüb bu yoldə dəlil
Kərəm et, hey ulu mövla, kərəm et!

Masivayə bakubən qalmayalım,
Ta həvavü həvəsə talmayalım,
Zağə şəhbaz dili salamayalım,
Kərəm et, hey ulu mövla, kərəm et!

Necə bir mane’ ola hübbi-siva,
Ola nuri-gülə münəvvər füqəra.
Vəslüni eylə Hüdayiyə əta,
Kərəm et, hey ulu mövla, kərəm et!

Dər məqami-ovci-əraq

Gəl, ey qafil, könül vermə
Yalançı dari-dünyayə.
Səni rüsva edər bir gün
Düşsə könül bir sevdayə.

Əcəl bir gün irər nagah,
Iricək, heç aman verməz.
İbadət qıl gecə-gündüz,
Bu güni qoma fərdayə.

Gər bir akçan ziyan olsa,
Qılursan vah ilə veyla.
Yarım pulça qayırmazsın
Dinün gedərsə yəğmayə.

Ölicəksin, əya miskin,
Qomazlar kim, yatasın sən.
Həman saət ilə dirlə,
Səni bərdarə çək çayə.

İki sail gəlür nagah,
Ana münkirü nəkirdürlər.
Sorərlər kim: “Nə gətürdün 
Fəna evdən bu üqbayə?”

Qiyamət güni bir gündir,
Andə olər Allah qazi.
Kimin otə salər oldəm,
Kimin firdövsi-ə’layə.

Dər məqami-nəva

Səhvilə oldiysə günah,
Quldən nədəm, səndən kərəm.
Ey lütfi-bihədd padişah,
Quldən nədəm, səndən kərəm.

Könül evin seyran edən,
Aşiqlərin heyran edən,
Ey kəndini pünhan edən,
Quldən nədəm, səndən kərəm.

Müzniblərə qüfran sənin,
Mücrimlərə ehsan sənin,
Dərdlülərə dərman sənin,
Quldən nədəm, səndən kərəm.

Aşiqləri bimar edən,
Ey cani yokdən var edən,
Sadiqləri timar edən,
Quldən nədəm, səndən kərəm.

Müstəğrəq ikən vəslətə
Düşəndi Hüdayi fürqətə.
Yenə sən irgör vəhdətə, 
Quldən nədəm, səndən kərəm.

Dər məqami-əcəm

Ağlamak göründi könül,
Ağlayalum sənün ilə.
İnləmək göründi könül,
İnləyəlüm sənün ilə.

Adəmü Həvva cənnətdən
Ayru düşdilər ne’mətdən.
Biz dəxi dərdü həsrətdən
Ağlayalum sənün ilə.

Qanı bu dənlü ənbiya?
Qanı Mühəmmədi-Müstəfa?
Çünki getdi əldən səfa,
Ağlayalum sənün ilə.

İrişincə Həqqdən ehsan,
Dərdünə olincə dərman,
Buyində xoş gör bir zəman
Ağlayalum sənün ilə.

Eşqün oldı aşikarə,
Qaldı Hüdayi avarə,
Ta olincə dərdə çarə,
Ağlayalum sənün ilə.

Bakma cənnətün hurinə,
Aldanmagil qüsurinə.
İrincə vəhdət nurinə
Ağlayalum sənün ilə.

Yüzümüz sürəlüm xakə,
Ahimüz çıksun əflakə.
Ta irincə zati-pakə,
Ağlayalum sənün ilə.

Dər məqami-nəva

Qanı bizdən əvvəl gələn vəlilər,
Bunı böylə buyurmış övliyalər.
Abi-Kövsər irmağində tululər
İçər cani-dildən tovhid edənlər.

Tovhidlə könül gözi açilə,
Varma Həqqin divaninə suç ilə.
Sirat köprisini asan vəchilə
Keçər can könüldən tovhid edənlər.

Hurilər yapışur gəlür əlinə,
Alubən gedərlər cənnət evinə,
Varub anda abi-Kövsər gölinə
Talər canü dildən tovhid edənlər.

Həqqi sevən Həqq yolinə çalışur,
Varub andə Həqq dustinə bulışur,
Gög yüzində mələklərə qarışur,
Uçar canü dildən tovhid edənlər.

Yunus aydar, gəlüb keçər ərənlər,
Suri-tovhid ələ girməz bu günlər,
Səkkiz cənnət qapusini möminlər
Açar canü dildən tovhid edənlər.

Dər məqami-əraq

Kim umar səndən vəfayi,
Yalan dünya degülmisən?
Mühəmmədi-Müstəfayi
Alan dünya degülmisən?

Yüri, ey bivəfa, yüri.
Sənsin xüd bir köhnə qari.
Neçə yüz bin ərdən geri
Qalan dünya degülmisən?

Sehrilə sunadüb kəndin
Meydana salan səməndin,
Aləmə mehnət kəməndin
Salan dünya degülmisən?

Qəsd edüb xəlqin özinə,
Toprak doldurub gözinə,
Əhli-qəflətin yüzinə
Gülən dünya degülmisən?

Əgər şahi, əgər bəndə,
Hər kişiyi salan bəndə.
Kimsə məkan dutmaz səndə.
Viran dünya degülmisən?

Kimsəni nalan edüb,
Kimsəni giryan edüb,
Axir dəmdə üryan edüb
Soyan dünya degülmisən?

İşin-gücin daim yalan,
Çok kişidən ertə qalan,
Neçə kərrə boşalubən
Dolan dünya degülmisən?

Nəvayi-sünbüli

Ya Rəbb, cənnət evini
Görənlərdən eylə bizi.
Yarın andə didarini
Görənlərdən eylə bizi.

Məhşərdə olə xəlq heyran,
Çok cigərlər olə büryan,
Ərşin kölgəsində seyran 
Edənlərdən eylə bizi.

Bu dünyanın vəfası yok,
Ya ac olmışsan, yaxud tok.
Tərazidə səvabı çok
Gələnlərdən eylə bizi.

Bakma bunın varinə,
Durışalım Həqq yolinə,
Kitabını sağ əlinə
Alanlardan eylə bizi.

Ya vahidü fərdü əhəd,
Asilərə eylə mədəd.
Cənnət içində ta əbəd
Qalanlardan eylə bizi.

Mö’minlər düşə rəhmətə,
Münafiq düşə möhnətə.
Sirat keçüb cənnətə
Girənlərdən eylə bizi. 

Mö’minlərə rəhmət olə,
Münafiqlər məhrum qalə,
Yunus aydar toğrı yolə
Gedənlərdən eylə bizi.

Məqami-rast

Olupdur nəfsimiz pərdə,
Mədəd, mövla! Mədəd, mövla!
Qoma bizi ayaklarda,
Mədəd, mövla! Mədəd, mövla!

Zəifiz, istərüz qüvvət.
Qəribiz, umarüz rəhmət.
Səninlədür sana vəslət,
Mədəd, mövla! Mədəd, mövla!

Qulınun işi cinayətdür,
Sana layiq inayətdür,
Vüsalın ki səadətdür,
Mədəd, mövla! Mədəd, mövla!

Zə’fi qüvvətə irgör,
Qürbati vəslətə irgör,
Sərayi-vəhdətə irgör,
Mədəd, mövla! Mədəd, mövla!

Hüdayiyi qulınun, ya Rəbb,
İnayət ilə könlün yab(?)
Təsərrüf xüd sənündür həp,
Mədəd, mövla! Mədəd, mövla!

Dər məqami-nəvayi-sünbüli

Ol cənnətün irməqləri
Akar, Allah, dəli-dəli.
Firdovs bağınun gülləri
Kokar, Allah, dəli-dəli.

Salınur tuba dalləri,
Açılmış tazə gülləri.
Bağçəsində bülbülləri
Ötər, Allah, dəli-dəli.

Həqqi zikr edər gülləri,
Sünbüldəndür yaprakləri,
Üzərində budakləri
Bitər, Allah, dəli-dəli.

Kimi yeyüb, kimi içüb,
Mələklər cövhərlər saçub,
Aydar … hüllələr açub
Biçər, Allah, dəli-dəli.

Səlman bu güni yarinə,
İrilür məhşər yerinə,
Dərvişlər Həqq divaninə
Çıkar, Allah, dəli-dəli.

Məqami-nəva

Bizi varlık hicabından xılas et,
Mədəd, ey padişahlər padişahi.
Kərəm qıl, badə nuş bəzmi-xass et,
Mədəd, ey padişahlər padişahi.

Münəvvər eyləyüb nuri-şəriət,
Sirati-müstəqim olsun təriqət,
Əhatə eyləsün bəhri-həqiqət,
Mədəd, ey padişahlər padişahi.

Təriqət putəsində nəfsi-qal et,
Bu qal içində qoma, əhli-hal et,
Əsirinə layiqi bəzmi-visal et,
Mədəd, ey padişahlər padişahi.

Keçür aşiqlərün sövtü sədadən,
Güzər qılsun cəmi’i-masivadən ,
Həyat irsün ana buyi-bəqadən,
Mədəd, ey padişahlər padişahi.

Əsirgə bu Hüdayi dərdiməndi,
Ki zira məhzi-fəzlünlə ziyəndi,
Sərayi-vəhdətə irgör, əfəndi,
Mədəd, ey padişahlər padişahi.

Məqami-əcəm

Sənün aşiqlərün qalmaz 
Nəzər firdovsi-ə’tayə.
Nə huridən xəbər bilməz,
Nə meyl edər müsəffayə.

Nüquşi-masivallahdən
Keçürmiş bunləri eşqün.
Qomişlər qeyri-sevdayi,
Dolaşmişlər bu sevdayə.

Ənəlhəqq qibləsin bulmiş,
Yüzini eşqə döndərmiş,
Şərabi-ləmyəzəl içmiş
Bak ol mənsuri-şeydayə.

Rümuzi-qabi-qövseynin
Nə ruhani məanidür,
Ki sübhanəl-ləzi əsra
Bəyan düşmiş bu arayə.

Əgər şol aşiqin zahid
Sorarsan vəsfi-halindən.
Fəna bəhrinə qərq olmış,
Ulaşmış qətrə dəryayə.

Əgərçi aşiqin halin
Sorarsən, kəndüdən sorma.
Sorarsən hali-məcnundən,
Sor ol xəssari-leylayə.

Gəl, ey Yunus, gözüni yum
Cəmali-masivallahdən,
Ki bundə görəsin Həqqi,
Nə hacət və’də fərdayə.

*  *  *

Oyan, hey gözlərüm, qəflətdən oyan.
Oyan, uyxusı çok gözlərüm, oyan.
Əzrailün qəsdi canədür, inan. 
Oyan, hey gözlərüm, qəflətdən oyan.

Bu dünya fanidür, sakın, aldanma.
Məğrur olub tacə-təxtə dayanma.
Yeddi iqlim bənüm diyo güyənmə,
Oyan, hey gözlərüm, qəflətdən oyan.

*  *  *

Zülmət qonağın keçəgör
Ənvari-zikrüllahi ilə.
Abi-həyatı içəgör
Ənhari-zikrüllahi ilə.

Əğyari sormək qəsdin et,
Məqsudə irmək qəsdin et,
Məhbubi görmək qəsdin et
Hər bari-zikrüllahi ilə.

Dərdün də’vayə irişə,
Qəlbün sədayə irişə,
Lütfü ətayə irişə
İqari(?)-zikrüllahi ilə.

Qalib olub lütfi-Xuda,
Getsün könüldən masiva,
Rəbbül-lisan ol daima
Qüffari-zikrüllahi ilə.

Sadiq olagör eşq əri,
Olur həqiqət məzhəri,
Nüsrət bulərdün əsgəri
Sərdari-zikrüllahi ilə.

Zikr eylə, məzkurə iriş,
Keç xoridən, nurə iriş,
Bir kənzi-məsturə iriş
İzhari-zikrüllahi ilə.

Kim ki olə sidqilə qul,
Mövlasını unutmaz ol.
Buləgör Hüdayi Həqqə yol
Əsari-zikrüllahi ilə.

*  *  *

Inayət eylə, nəzər eylə qulinə,
Mədəd səndən, inayət issi, mövla.
Hidayət eyləgil toğrı yolinə,
Mədəd səndən, inayət issi, mövla.

Zəifün səbrə əsla taqəti yok,
Dəxi ən’ami-şükrə sür’əti yok,
Sana layiq, əfəndi, xidməti yok,
Mədəd səndən, inayət issi, mövla.

Könüllər dərdünə dərman sənündür,
Qəmu sültanlərə fərman sənündür,
Əfəndi, lütflə ehsan sənündür,
Mədəd səndən, inayət issi, mövla.

Səfadır, qəlbinüzə qalmasun pas,
Olavüz ta qərini-məclis xas,
Həqiqət bəhrinə sən eylə qəvvas,
Mədəd səndən, inayət issi, mövla.

Hüdayinün edüb qəlbini tə’mir,
Yarə sən eylə hər əmrini tədbir,
Cənabindən irişsün anə tə’sir,
Mədəd səndən, inayət issi, mövla.

 *  *  *

Güni xəlq edən xaliq,
Zikrüni əgləncə ver.
Nəmüz var sana layiq,
Zikrüni əgləncə ver.

Cəm’ olub ixvanilə
Sürülsün ərkanilə,
Okuyalum canilə, 
Zikrüni əgləncə ver.  

Zikrüm, ey Rəbbülən’am,
Qıl könüldə bərdəvam,
Okuyalum sübhü şam,
Zikrüni əgləncə ver.

Ya Rəbb, dili-viranümüz,
Sabit eylə imanümüz,
Al mununlə canümüz,
Zikrüni əgləncə ver.

Ola çün yövmü əlifbam,
Eylə, ey mühyiül-izam,
Zakiriyi şadü kam,
Zikrüni əgləncə ver.

*  *  *

Aləmlərün sültanı,
İnayət eylə bizə.
Eşqilə şövqü zövqün ver,
Hidayət eylə bizə.

Azdı kəndi yolumuz,
Tovhid etməz dilimüz,
Sana mə’lum halumuz,
Bir halət eylə bizə.

Yolindən azmişlərüz,
Sərsəri gəzmişlərüz,
Təriqün bozmişlərüz
İnayət eylə bizə.

Axar gözimün yaşi,
Ökülməz bəğrimin başi.
İki cəhanün günəşi,
Şəfaət eylə bizə.

*  *  *

İrdi eşqün əsgəri,
Yəğmayə verdi varümi.
Var olub var ilə,
Bildüm ol yücə dildarümi.

Bir qədəh eşqün meyindən
Nuş eyləyüm, buldum səfa.
Kimsələr qadir degildür
Dəf’ edə xümmarümi.

Kəndü nəfsindən keçmək
İmiş çün təsəvvüfdən mürad.
İrişüb hal içrə
Halə qomişəm güftarümi.

Aşiqü sadiq olanlər
Sidq ilə gəlsün bərü.
Pəs bəyan edəm ana bən
Həqq ilə bazarümi.

Də’vət eylə Həqqə, Osman,
Talibü rağibləri.
Dərdi olan canü dildən
İdigələr(?) ahü zarümi.

*  *  *

Həqqi sevən aşiqlərün
Dünya görünməz gözinə.
Dust yolində sadiqlərün
Dünya görünməz gözinə.

Daim Həqq ilə olanun,
Dusti qəlbündə bulanun,
Könli eşqlə tolanun
Dünya görünməz gözinə.

Eşqi daim yar edənün,
Yarın anub zar edənün,
Arzuyi-dildar edənün
Dünya görünməz gözinə.

Həqqi dildə bulanlərün,
Qəlbi nur ilə tolanlərün,
Fənafillah olanlərün
Dünya görünməz gözinə.

Dərviş Osman fikr edənün,
Xaliqinə şükr edənün,
Aqibətin fikr edənün
Dünya görünməz gözinə.

*  *  *

Allahümmə, ya hadi,
Asan eylə yolimüz.
Səhli-üburəl-vəra,
Tez keçir, tut əlimüz.

Əsüb məhəbbət yeli,
Vəcdə gətürsün dili,
Söyləsün can bülbüli,
Xəndan olsun gülimüz.

Varlık dəftərini dür,
Bənligi aradən sür,
Vəhdətə, zatə irgör,
Gedər qeylü qalimüz.

Ya Rəbbi-fəzl, cud eylə,
Kəmal şühud eylə,
Həqqani vücud eylə,
İslah eylə halimüz.

Dərgahünə sürüb yüz,
Kəlamün eşitsəvüz,
Cəmalüm görsəvüz,
Vəslə irsə əlimüz.

Hüdayi dərya mövla,
Əntə əliyyül-ə’la.
Gəncineyi əd ədna,
Olsun rə’si-malimüz.

*  *  *

Ruzü şəb yetər dünya dəni gör,
Anı xəlq edən qəni mövlayi gör,
Aqil isən, məqsədi-əqsayi gör,
Qo sivayi, mətləbi-ə’layi gör.

Əhvəl olub bir-ikiyə bakmağıl,
Qəflət ilə hər yeganə akmağıl,
Kəndüni şirk atəşinə yakmağıl,
Qo sivayi, mətləbi-ə’layi gör.

Qıl həzər batil təriqə getmədən,
Baqiyi fani məta’ə satmədən,
Key, sakın, təzyi’ ovqat etmədən,
Qo sivayi, mətləbi-ə’layi gör.

Nəfsə qəlbün qalib olması gözəl,
Həqqə ruhün talib olması gözəl,
Sirri-ixfa rağib olması gözəl,
Qo sivayi, mətləbi-ə’layi gör.

Ey Hüdayi, dideyi-Həqqilə bak,
Şərh edər tovhidi-Həqqi hər vərəq,
Məktəbi-ürfandən aldunsə səbəq,
Qo sivayi, mətləbi-ə’layi gör.

Əcəm

Sinəsi dağinə məlhəm bulmadı,
Neyləsün biçarə aşiq, neyləsün.
Bəğrinün başinə bəram(?) bulmadı,
Neyləsün biçarə aşiq, neyləsün.

Bir ükülməz (?) dərdə düşmişdür gəda,
Şərh olunmaz, dil ilə olmaz əda,
Səndən olmazsa inayət, ey Xuda,
Neyləsün biçarə aşiq, neyləsün.

Şəm’i-eşqə yandı dil pərvanəsi,
Külli-gül oldı vücudi-xanəsi,
Yanasi qaldı fəqirün, yanasi,
Neyləsün biçarə aşiq, neyləsün.

Qaplarisə aləmi nari-cəlal,
Gizlərisə nurini vəchi-cəmal,
Neçəsi səbr edə nuri-biməcal,
Neyləsün biçarə aşiq, neyləsün.

Əcəmi-əşiran

İlahi, qıl məni Məcnunü şeyda,
İrəm ta Leyli məqsudə bən da,
Olə nuri-cəmalün dildə peyda,
Eyyüha Rəbbəna Pərvərdigara!

İlahi, eşqini qıl bana həmrah,
Bulə dil zövqü şövqün gahü gah,
Olə virdi-zəbanün daim “Allah”,
Eyyüha Rəbbəna Pərvərdigara!

Əsirgərsin mərdü aləm padişahi,
Xətavü cürmümüz əfv et, İlahi!
[Əlyazmada bu misranın yeri boşdur]
Eyyüha Rəbbəna Pərvərdigara!

Neçə bir cürmü isyan zöhd ya ah,
Neçə bir dildə ya hübbi-sivallah,
Xudaya, qıl bizi məqbuli-dərgah,
Eyyüha Rəbbəna Pərvərdigara!

Dər məqami-ovci-əraq

Sənsin əhəd, sənsin səməd,
İmanilə göndər bizi.
Ehsan ki yokdur ədəd,
İmanilə göndər bizi.

Sənsən kərim, sənsin rəhim,
Halimüzə sənsin əlim,
İmanümüz eylə səlim,
İmanilə göndər bizi.

Bu fani evdən köçicək,
Baqi sərayə yeticək,
Ölüm şərbətin içicək,
İmanilə göndər bizi.

Görinəlim imanilə,
Günahləri qüfranilə,
Ən’amilə, ehsanilə,
İmanilə göndər bizi.

Dilimüzdə Qur’an olə,
Könlümizdə Rəhman olə,
Müşkilümüz asan olə,
İmanilə göndər bizi.

Rəhmət eylə bu qullərə,
Günahi çok yoksullərə,
Gedicək uzak yollərə,
İmanilə göndər bizi.

Ol vəqt kim, əcəl irişə,
Şeytan imanə qərişə,
Umarüz, övnün irişə,
İmanilə göndər bizi.

Biz qullərün biçarəyüz,
Heyranü həm avarəyüz,
Gəldük sana yalvarəyüz,
İmanilə göndər bizi.

Sənsin qəni, sənsin kərim,
Bu qullərə sənsin rəhim,
Əfv et, kərəm qıl, ya Əlim!
İmanilə göndər bizi.

Dərdlülərə dərman verən,
Kafirlərə iman verən,
Ölmüşlərə həm can verən,
İmanilə göndər bizi.

Gərçi, işimüzdür xəta,
Sən eyləgil əfvü əta,
Rəbbim, bizi yakma odə,
İmanilə göndər bizi.

Bu Qasimi aydur: “Xuda,
Lütfinündən etməgil cüda,
Bu qulləri yakma odə,
İmanilə göndər bizi”.

Dər məqami-əcəm

Olmayicək səndən əta,
Qul neyləsün, ya Rəbbəna!
Daim içi səhvü xəta,
Qul neyləsün, ya Rəbbəna!

İstərsən can bülbüli,
Lakin irişməz əqlü əli.
Gər açi verməzsən yoli,
Qul neyləsün, ya Rəbbəna!

Kim qəmdə, kim rahətdədür,
Aləm buna heyrətdədür,
Həp qəbzeyi-qüdrətdədür,
Qul neyləsün, ya Rəbbəna!

Əntə kərimül-müstəan,
Əntər-rəufü küllə an,
Ehsanünə qılduk həman,
Qul neyləsün, ya Rəbbəna!

Kim ki əzəl dedi: “Bəla”,
Andan irağ oldı bəla.
Allahü yəf’əl ma yəşa,
Qul neyləsün, ya Rəbbəna!

Uçsa Qafdan əndəlib,
Qoma Hüdayini qərib,
Et gülşəni-vəslün nəsib,
Qul neyləsün, ya Rəbbəna!

Dər məqami-əcəm

Dərdə dəva olmaz isə,
Biçarə qullər neyləsün?
Dildə səfa olmaz isə,
Biçarə qullər neyləsün?

Ey padşahi-binişan,
Günəhinə irməz əqlü can.
Heyrətdə ikən dü cəhan, ya Rəbbəna!
Biçarə qullər neyləsün?

Qul bir zəifü biməcal,
Əqli olmış ana iqal,
Səni sənsiz bulmək məhal,
Biçarə qullər neyləsün?

Canlər umar vəslə irə,
Şəmsi cəmalüni görə,
Taqətimi var əbsəm turə, ya Rəbbəna!
Biçarə qullər neyləsün?

Ey heyyü qəyyumü əhəd,
Ehsan eylə bizə bihədd.
Üşşaqə irməzsə mədəd, ya Rəbbəna,
Biçarə qullər neyləsün?

Mövlam qayirməzsə qulı,
Nuru necə bulsun yolı?
Mənzil uzak, dərgah ulu, ya Rəbbəna!
Biçarə qullər neyləsün?

Dər məqami-nəvayi-sünbüli

Quldən sana layiq nolə,
Aşiq səni qəndə bulə,
Məgər səndən ehsan olə,
Ya Rəbbəna, ya Rəbbəna, səndən kərəm, səndən əta!

Süğra sənün, kübra sənün,
Övla sənün, üxra sənün,
Dünya sənün, üqba sənün,
Ya Rəbbəna, ya Rəbbəna, səndən kərəm, səndən əta!

Nəfsə bizi ismərləmə,
Çəgnətmə dərdilə qəmə,
İrgör, sana yoldə qomə,
Ya Rəbbəna, ya Rəbbəna, səndən kərəm, səndən əta!

Ey layəzalü ləmyəzəl,
Qanı sana layiq əməl?
Əbdün işi səhvü zələl,
Ya Rəbbəna, ya Rəbbəna, səndən kərəm, səndən əta!

Qomə Hüdayiyi qərib,
Vəslüni ana eylə nəsib,
Yəssir mərami, ya mücib,
Ya Rəbbəna, ya Rəbbəna, səndən kərəm, səndən əta!

Dər məqami-rast

Lütf eyləyüb bir gəz nəzər,
Eylərsə gər sültanimüz.
Kürsi degül, ərşdən dəxi
Ulu olə ünvanimüz.

Bəndlik aradən dur ola,
Zülmət edüb pürnur ola,
Məhzun könül məsrur ola,
Mə’mur ola viranimüz.

Vəhdət şərabin kim içər,
Fani əlayiqdən keçər.
Gər həşr ola neçə-neçə,
Ayilmiyə məstanimüz.

Şövqinlə bülbüllər ötər,
Avazi afaqi dutər,
Hər ləhzə tazə gül bitər,
Heç solmiyə büstanimüz.

Övla Hüdayiyə əta,
Can səm’inə irə nida,
Dərdin verən qadir Xuda
Bir gün verə dərmanimüz.

Dər məqami-rast

Ey talibi-dünya olan,
Təhsil edüb netsən gərək.
Olsan əgər şahi-cəhan,
Bir gün qoyub getsən gərək.

Çəksən neçə yillər təəb,
Dünya sənün fərzilə həp.
Qəbri anarmisin əcəb,
Toprak olub bitsən gərək.

Biçarə talib qəflətə
Ehmal edəsən taətə.
Ömrün irərsə qayətə,
Əmri qaçan tutsən gərək.

Bildünmi nəfs əhvalüni,
Toydunmı məkrü alini,
Görüb qiyamət halini,
Hər zövqi unutsən gərək.

Adət edinmə toklığı,
Vəhdətdə ol qoçaklığı,
Yoldaş edərsən yokluğı, 
Dust elinə yetsən gərək.

Dər məqami-dügah

Açdum sana əllərümi,
Məhrum etmə didaründən.
Ey Allahum, qullərüni
Məhrum etmə didaründən.

Düni-güni fikirlərüm,
Çokdur sana şükürlərüm.
Gecə-gündüz zikirlərüm
Məhrum etmə didaründən.

Gidər mənlügümi bəndən,
Diləklərüm budur səndən,
Ayruk sözüm yokdur səndən,
Məhrum etmə didaründən.

Sirat köprüsinə yatub,
Cəhənnəm odinə yakub,
Yüzüm qarasinə bakub
Məhrum etmə didaründən.

Miskin Dərviş söylər sözi,
Qan yaşilə dolər gözi,
Rəhmətindən ayırma bizi,
Məhrum etmə didaründən.

Dər məqami-nəvayi-sünbüli

Ey talibi mövla olan,
Qulluk yolun getmək gərək.
Ey mətləbi-ə’la olan,
Ədnayi tərk etmək gərək.

Qalib olub hübbi-vətən,
Sığmaz ovayə canü tən.
Vəhdət diyarinə gedən
Sirrilə seyt etmək gərək.

Mövla nəzər etsə qulə,
Tovfiq edə toğrı yolə.
Hər kim ki məqsudin bulə,
Şükrin anun etmək gərək.

Dər məqami-nəvayi-sünbüli

Ey talibi-vəsli-Xuda,
Gəl gedəlüm həqqdən yəna.
Ey aşiqa nuri-liqa,
Gəl gedəlüm həqqdən yəna.

Gəl eşqlə dinlə bəni,
Həqqə qul et canü təni.
Mövla səni istər, səni,
Gəl gedəlüm həqqdən yəna.

Açıldı vəhdət gülləri,
Fəryad edər bülbülləri.
Görindi canan illəri,
Gəl gedəlüm həqqdən yəna. 

Ey mürği-baği-laməkan,
Ey rəmzi-sirri-künfəkan,
Yerin degildür bu cəhan,
Gəl gedəlüm həqqdən yəna.

Ey nuri, gəl eşqilə yan,
Ver yolinə baş ilə can.
Həqqi bulur canə qıyan,
Gəl gedəlüm həqqdən yəna.

Dər məqami-nəva

Əya mö’min, bu dünyadə
Əcəldən kimsə qurtulməz.
[Sonrakı beyt əlyazmada yoxdur]
Quş olubən uçarisən,
Yedi dərya keçərisən,
Abi-həyat içərisən,
Əcəldən kimsə qurtulməz.
Dərundən zikr et Allahı,
Xeyir qil, eylə ahı,
Nə qur bəndəni, nə şahı,
Əcəldən kimsə qurtulməz.
Nə Mühəmməd, nə xüd Əyyub,
Nə Musa qaldı, nə Yə’qub,
Yusif Misrə sültan olub,
Əcəldən kimsə qurtulməz.

Dər məqami-səba

Əcəl yolum bağlar bənüm,
Cigərcigim tağlar bənüm,
Anam-atam ağlar bənüm,
Qomaz imiş əcəl bəni.

Əcəl bənüm bükər belüm,
Pozar qəvaid yerlərüm,
Qərə toprak örtər tənüm,
Qomaz imiş əcəl bəni.

Qəndə yüririsim bilə,
Uyar gedər bənümilə.
Qəsdi budur, canüm alə,
Qomaz imiş əcəl bəni.

Qarlu tağlər aşarisəm,
Qəriblüğə düşarisəm,
Bin yıl ömür yaşarisəm,
Qomaz imiş əcəl bəni.

Əgər həccə varurisəm,
Həqq nurini görürisəm,
Yer altinə girürisəm,
Qomaz imiş əcəl bəni.

Dər məqami-hüseyni 

Ey qafil, bir gün sana
“Gəl” derlərsə, nə dersən?
Surü hesab yerinə
“Var” derlərsə, nə dersən?

“Gir” derlərsə yolünə,
“Bak” derlərsə halünə,
Dəftərün əlünə
“Al” derlərsə, nə dersən?

Sən dünyadə gəzərkən,
Kəndüzündən bezərkən,
Ölümdən bin bezərkən,
“Ol” derlərsə, nə dersən?

İştətdünmi, ey xocə,
Sirat köprisi necə?
İncədən dəxi incə
“Keç” derlərsə, nə dersən?

Münkir olmə ərlərə,
Yetişigör pirlərə.
Bir gün qərə yerlərə
“Gir” derlərsə, nə dersən?

Yoğ isə ə’malimüz,
Əssi qılmaz malimüz.
Qəbr içində yalinüz
“Qal” derlərsə, nə dersən?

Ey miskin dərtli Yunus,
Sən səni adəm sanma.
Halüni, miqdarüni
“Bil” derlərsə, nə dersən?

Dər məqami-busəlik

Aç gözün, bu növmi-qəflət necə bir
Xaliqün ehsaninə şükr edəgör.
Nəfsü şeytanə itaət necə bir
Raziqün ən’aminə şükr edəgör.

Sanki kim vermişdür insan olməği,
Əhli-islam əhli-iman olməği,
İstərisən yollər insan olməği,
Xaliqün ehsaninə şükr edəgör.

Şükr edərsən Xaliqə hər ruzü şəb,
Qəflətilə necə olur halün əcəb.
İzdiyadi-ne’mətə olur səbəb,
Raziqün ən’aminə şükr edəgör.

Talibisən gər səfayi-vəhdətə,
Rağibisən zövqi-bəzmi-vəslətə,
Arifa, aldənmə növmi-qəflətə,
Xaliqün ehsaninə şükr edəgör.

Zövqi-tammə irmək istərisən əgər,
Masiva cənnətdən edəgör həzər,
Sidq ilə guş et Hüdayidən xəbər,
Raziqün ən’aminə şükr edəgör.

Dər məqami-nəva

Buyruk sənün, fərman sənün,
Dərd əhlinə fərman sənün,
Müzniblərə qüfran sənün,
Allah, ya Rəbbəna! Allah, ya Rəbbəna!



64

Lütfü kərəm, ehsan sənün.
Qullərinə eylə nəzər,
Getsün könüllərdən kədər,
Qalməyə varlikdən əsər,
Allah, ya Rəbbəna! Allah, ya Rəbbəna!

Lütfü kərəm, ehsan sənün.
Sənsin bizi icad edən,
Toğrı yolə irşad edən,
Ehsanünə mö’tad edən,
Allah, ya Rəbbəna! Allah, ya Rəbbəna!

Lütfü kərəm. ehsan sənün.
Rəf’ et cəmalündən niqab,
Zail olə ta kim hicab,
Ehsanüm olsun bihesab,
Allah, ya Rəbbəna! Allah, ya Rəbbəna!

Lütfü kərəm, ehsan sənün.
Ey vahidü fərdü əhəd,
Ey qadirü heyyü səməd,
Eylə Hüdayiyə mədəd,
Allah, ya Rəbbəna! Allah, ya Rəbbəna!
Lütfü kərəm, ehsan sənün.

Məqami-nəva

Ey padşahi-bivəzir,
Ehsan cənabündən sənün.
Ey bişəbihü binəzir,
Ehsan cənabündən sənün.

Hər şeyə sən verdün vücud,
Cümlə sana eylər sücud,
Canüm səni qılsun şühud,
Ehsan cənabündən sənün.

Qəpundəki biçarələr
Qoyub yakanda varələr.
Ayru kimə yəlvarələr,
Ehsan cənabündən sənün.

Hər əmrin tədbir eyləyən,
Əşyayə tə’sir eyləyən,
Canü təni bir eyləyən
Ehsan cənabündən sənün.

Sana Hüdayi, ey Kərim,
İstər sirati-müstəqim.
Sənsin çün Rəhmanür-rəhim,
Ehsan cənabündən sənün.

Məqami-busəlik

Ey nəfsüm, olmə əhli-şər,
İnsafə gəl, insafə gəl.
Qurı həvaisə yetər,
İnsafə gəl, insafə gəl.

Şol ki, toğrı getmədi,
Fərmani-Həqq dutmədi,
Əmmi ziyan fərq etmədi,
Heyvandür, bəl kəm əzəll.

Buyruğı yerinə yetür,
Ehmali-qəvayişün bitür,
Həqqə təmam iman gətür,
İxlasilə eylə əməl.

Əstəğfürüllahül-əzim,
Min külli mala yüstəqim,
Əntəl-kərim, əntər-rəhim,
İğfir ləna yövməz-zələl.

Ey qadirü fərdü əhəd,
Eylə Hüdayiyə mədəd,
Nəfs olmasun ortadə sədd,
Ehsaninə eylə həməl.

*  *  *

Səhərdə qalkarlər bu cümlə quşlər,
Dillü dilləvincə tovhidə bəşlər,
Tovhid edər tağlər, taşlər, ağəçlər,
Oyan, ey gözlərüm, qəflətdən oyan.

Səmavatın qəpulərin açərlər,
Xəlqün üzərinə rəhmət saçərlər,
Səhərdə qalkənə hüllə biçərlər,
Oyan, ey gözlərüm, qəflətdən oyan.

Bənəm mürad qulun, suçumu əfv et,
Bağişlə cürmümi, günahim əfv et,
Həzrətün sancağı dəbündə həşr et,
Oyan, ey gözlərüm, qəflətdən oyan.

Məqami-əcəm

Ya Rəbb, məhşər yerinə
Nə yüz ilə varum bən?
Dustin Mühəmmədin yüzin
Nə vəchlə görəyim bən?

Bənüm cürmüm-üsyanüm çok,
Degül rəhmətündən artuk,
Səndən qeyri yaradan yok,
Ya kimə yalvarəyim bən?

Yarın mizan qurulıcak,
Həzrətünə varılıcak,
Günahümdən sorılıcak,
Necə cəvab verəyim bən?

Səndən olmazsə inayət,
Dustün qılmazsə şəfaət,
Bənüm nə layiqim cənnət,
Xüd bir yüziqarəyim bən.

Zakiri gümrahünə,
Sən inayət qıl rahünə,
Gecə-gündüz dərgahünə
Qərə yüzüm sürəyim bən.

Məqami-əcəm 

Bir saqidən içdüm şərab,
Ərşdən yücə meyxanəsi.
Ol saqinün məstləriyüz,
Canlər anun peymanəsi.

Ol məclisün bəkriləri
İbrahim ədhəmdür biri.
Bəlx şəhrin neçə yüzin olə,
Hər guşədə viranəsi.

Andə bir məst olənlərün
Ənəlhəqq olmış dilbəki.
Anciləyin yüz bin olə
Əsrin dəli-divanəsi.

Həzaran yüz bin Bayəzid
Andə müğənni derlər.
Mütribi Həqqi-təaladən
Ol məclisün təranəsi.

Gerçək aşiqisən müştaq,
Eylə dün-gün canüni.
Zahidlərün zöhdin qodı
Aşiqlərün anildisi.

Yunus, sən bu sözlərün
Mə’ni yetər anlayanə.
Aqil-kamil olan kişi
Bu mə’nadən anlayisər.

Məqami-ovci-əraq

Canə cəfa qıl vəfa,
Səndən həm ol xoş, həm bu xoş.
Ya dərdün göndər, ya dəva,
Səndən həm ol xoş, həm bu xoş.

Xoşdur bana səndən gələn,
Ya gül olə, yaxud dikən,
Ya xəl’ət, yaxud kəfən,
Səndən həm ol xoş, həm bu xoş.

Gər bağ, gər bustan isə,
Ya bəndü ya zindan isə,
Ya vəslü ya hicran isə,
Səndən həm ol xoş, həm bu xoş.

Bir dəm halümi sorə gəl,
Dilərisən, bəğrumi dəl,
Ey lütfi çok, qəhri gözəl,
Səndən həm ol xoş, həm bu xoş.

Gərək ağlad, gərək güldür,
Gərək öldür, gərək dirgür,
Əşrəf oğlı sana quldür,
Səndən həm ol xoş, həm bu xoş.

Məqami-əraq

Fəna bulub həyat ələm
Şu dəm ki, eşqi yaründən
Mühəbbət istəyən gəlsün,
Xəbər sorsun məzarümdən.

Nəsimi-ruhi-Rəhmandən,
Nəfəs irərsə gər candən,
Bəharistan olə aləm
Səfayi-novbəharümdən.

Fəna əndər fəna buldı,
Vücudüm mülki-sərtasər.
Görinür bir bədən qaldı
Həman ancak hisarümdən.

Keçüb dünyavü üqbadən
İrəm vəhdət sərayinə.
Fəqirə gər kərəm edə 
Qəni Pərvərdigarümdən.

Cənab bakünə layiq
Hüdayinün nəsi ola.
Məgər kim ərməğan əltim(?)
Kəmali-iftiqarümdən.

Məqami-üzzal

Bu eşqə yoldaş olalı
Qomışam namusı ari.
Dəvasuz dərdə duş oldum,
Qıluram ah ilə zari.

Gəzərkən kəndü halümdə,
Əcəb sevdayə duş oldum.
Gözümə zərrəcə gəlməz
Fəna əqlimün vari.

Səhər bülbüllərin gör kim
Yenə əfğanə bəşlədi.
Məgər kim novbəhar olmış,
Evinə düşdi gülzari.

Həqiqət əhlisən, Dərviş,
Müvəhhidlərdən olagör.
Oku elmüni tovhidün,
Kəs imdi gizlü zünnari.

Gəl imdi şəmsi-tirin
Qəddi qıl canüni Həqqə.
Bu yoldə baş-can vermək
Olur aşiqlərün kari.

Məqami-üzzal

Ey zahiri pünhan olan,
Aşiq səni bulsə, nolə.
Aləmlərə sültan olan, 
Aşiq səni bulsə, nolə.

Gökçək cəmalin gizləyən,
Üşşaqı heyrətdə qoyan,
Ey səmmə vəchüllahi din,
Aşiq səni bulsə, nolə.

Me’racə edüb də’vəti
Verən həbibinə vüsləti.
Talibdən alsan qəfləti,
Aşiq səni bulsə, nolə.

Kimin sifatə ir görən,
Kimini zatə irgürən,
Cümlə muyidir kürən,
Aşiq səni bulsə, nolə.

Eylə Hüdayiyə əta,
Keçür qəmudən mütləqa.
Bulsun bəqa əndər bəqa,
Aşiq səni bulsə, nolə.

Məqami-bayatı

Müsəxxər əmrünə həp cümlə əşya,
Sənindür qul, sənindür hökm, İlahi.
Əlinün altındadür dünyavü üqba,
Sənindür qul, sənindür hökm, İlahi.

Nə istərsən, edərsən, qüvvətün var.
Hər işdə dürlü-dürlü hikmətin var.
Əsirgəsən üsati, rəhmətün var,
Sənindür qul, sənindür hökm, İlahi.

Kiminün dərdinə timar edərsən,
Kiminə atəşi gülzar edərsən,
Kimini Müstəfayi-müxtar edərsən,
Sənindür qul, sənindür hökm, İlahi.

Qəni Əyyub kibi bir səbrə taqət,
Ya İsmə’il kibi qurbanə cür’ət,
Məkr edərsən fəzlinlə rəhmət,
Sənindür qul, sənindür hökm, İlahi.

Üsatə rəhməti-qüfran edərsən,
Könüllər dərdinə dərman edərsən,
Hüdayiyə ətavü ehsan edərsən,
Sənindür qul, sənindür hökm, İlahi.

Məqami-üzzal

Varını verməzmi yar istəyən?
Varı tərk etməzmi dildar istəyən?
Zahidə, vüslət dilərsən, aşiq ol,
Aşiqi olmazmı sünar istəyən?

Gizlü tut candə vüslət rəmzini,
Sərtəsər etməzmi səttar istəyən?
Eyləməz əğyarə sirrin aşikar
Yarilə bir kəz yar istəyən.

Eyləsün bülbül kibi fəryadü zar
Eşqi-Həqq bağində gülzar istəyən.
Bal pər qayirmədi pərvanəvəş
Nari-eşqə yandı ənvar istəyən.

Gözlərüm yaş yerinə qan ağlasun,
Didəyə qıymazmı didar istəyən?
Nurinün sirrindən alsun bir xəbər
Aləm içrə aşiqi zar istəyən.

Məqami-üzzal

Xudanun lütfi var, əlhəmdülillah!
Cəmalı aşkar, əlhəmdülillah!

Vüsalı yolləri qıldı münəvvər,
Olub leylü nəhar, əlhəmdülillah!

Təcəlli eylədi sinayi-sərdə,
Göründi nuri-nar, əlhəmdülillah!

Cəlalı heybətün oldı hasil,
Sivayə ənqəhar, əlhəmdülillah!

Qəmuyə bu cəhan olurkən əğyar,
Olupdur bizə yar, əlhəmdülillah!

Könül bağı tolu əzhar-ənvar,
Edər canı nisar, əlhəmdülillah!

Cəhan xəlqi qəmu dərman umarkən,
Könül dərdi nə dərman, əlhəmdülillah!

Könül bir karə meyl etmək qəmgin
Edərkən eşqi kar, əlhəmdülillah!

Görünən nur ya həp nuri-Həqqdür,
Dəxi qeyri nə var, əlhəmdülillah!

Məqami-üzzal

Tazə-tazə dust gülləri
??? [oxunmur]
Düni-güni olsun bülbülləri,
Eşqi artub əksülməsün.

Balıqlar dəryadə erər,
Odlərə düşmiş səməndər
Nə oddən, nə sudən dönər,
Kimsələr aşiq olmasun.

Olmə Həqqdən qeyrə bəndə,
Salməğıl kəndüni bəndə,
Düşmə dünyayə, kəndə,
Sakın, yüzinə gülməsün.

Kamillər yolini özlə,
Mə’şuqin rizasin gözlə,
Sirrünə naşidən gizlə,
Halüni kimsə bilməsün.

Ələstü bəzmindəki saqi
Əcəb məst etdi afaqi.
Bulə gör bir yari-baqi,
Kim bir nəfəs ayırmasun.

Dinin eşqilə tolsun,
Fikir-zikrin olmasun.
Talib mətlubini bulsun,
Heç arzu yeri qalmasun.

Hüdayi eyləyüb sücud,
Buləgör həqqani vücud,
Olqədər olsun lütfü cud,
Kim ana qayət olmasun.

Məqami-üzzal

Bana can yetər, can gərəkməz,
Səni gərək səni cəhan gərəkməz.
Sənün eşqilə toldum kəmahi,
Yetər dərdün, dəxi dərman gərəkməz.

Müradum sənsin, ey dust, səndən özgə
Səkkiz cənnət huri-qılman gərəkməz.
Yönüm sana və qibləm, mə’budumsən,
Əyan gördüm səni, güman gərəkməz.

Ənəlhəqq sirrüm faş eylərəm, faş.
Məlamət oluram, pünhan gərəkməz.
Sana aşiq olalı Əşrəf oğlı,
Yetər iman, dəxi iman gərəkməz.

Məqami-üzzal

Ey kərəm kanı, ey qəni sültan,
Umarüz səndən qullərə ehsan.
Fəzlünə hədd yok, lütfünə payan,
Umarüz səndən qullərə ehsan.

Bəndənin gərçi cürmü artukdur,
Leykə sən şahsin, rəhmətün çokdur,
Asilər üçün qəpun açukdur,
Umarüz səndən qullərə ehsan.

Lütfin olmazsə bu günahkarə,
Yüzmi vardır sana yəlvarə?
Fəzlinlə qıl dərdümə çarə,
Umarüz səndən qullərə ehsan.

Ol gədalər kim, qəpunə gəldi,
Zarilər qılub sana yəlvarür.
Sana yəlvarmək dövlətin buldı,
Umarüz səndən qullərə ehsan.

Nuri-miskinin eşqinə düşdi,
Cümleyi-əhli-dərdə qavuşdi,
Nari-eşqinlə neçəsi bişdi,
Umarüz səndən qullərə ehsan.

Nəva

Masiva qeydindən et bizi xilas,
Qüdrətə qayət yok, Allahüm, mədəd!
Fəzlinlə eylə əhli-ixtisas,
Qüdrətə qayət yok, Allahüm, mədəd!

Sanki asan məhvi-isbat eyləmək
Ərşü fərşü ərzü səməvat.
Nolə olsa əsli-zat eyləmək,
Qüdrətə qayət yok, Allahüm, mədəd!

Padşaha, lütfi-bipayansən,
Həm qəmu dərd əhlinə dərmansən,
Bu Hüdayi bəndəninə ehsansən,
Qüdrətə qayət yok, Allahüm, mədəd!

Nəvayi-sünbüli

Qəpunə istəməyüb gəldüm,
Lütfün, ey Xuda, səndən.
Rəhmətün xunini umar
Bay, yoksul, gəda səndən
Sən şəfi’ ilə diləsün
Soyumuz, Müstəfa, səndən.
Aləmi yaradan Allah,
Xəta bəndən, əta səndən.

Bən bana etdügüm işi
Kimsələr qılmadı bana.
Nəfsi-şeytanə uyub
Bir əməl qılmadı bana.
Lütfün irməzsə halümə,
Əhli-məhşər qalə talə.
Aləmi yaradan Allah,
Xəta bəndən, əta səndən.

Qəlb ağərməğə çarə yok,
Həp ağərdi cümlə parə.
Əqlümi yad qıldum
Hər qaçan suçum anə düm.
Bu neçə cürmi-üsyanilə
Həzrətünə necə varəm.
Aləmi yaradan Allah,
Xəta bəndən, əta səndən.

Yövmə tübladən qurtarəm
Gizlü sirlərüm açilə.
Ol gündə nari-cəhənnəmə
Asilər üzrə saçilə.
Qənqi yolündə bulunəm,
Mö’min asi saçilə.
Aləmi yaradan Allah,



76

Xəta bəndən, əta səndən.
İzzətün həqqi, ey mövla,
Çün olə yövmüt-təğabün.
Zakiri asi quluni
Eyləmə ol gündə məğbun.
Rəhmətün dəryasinə sal
Cümləmüzi fərdi-biçun.
Aləmi yaradan Allah,
Xəta bəndən, əta səndən.

Dər məqami-əcəmi-əşiran

Qafil olma, bir gün yolun alisər,
Aldanma gəl, könül, fanidir dünya.
Kimə vəfa qıldı sana qəlisər,
Aldanma gəl, könül, fanidir dünya.

Aqil olan olmaz buna müqəyyəd,
Zira bundə kimsə qalmaz müəyyəd.
Qanı iki cəhan fəxri Mühəmməd,
Aldanma gəl, könül, fanidir dünya.

Dutalum, yaşamışsın neçə yüz bin yil.
Axirinə sənün toprakdur mənzil.
Qanı Allah dusti İbrahim Xəlil,
Aldanma gəl, könül, fanidir dünya.

Bu neçə yıl çalışdı hikmətə Loqman,
Axır bulmadı əcələ bir dərman.
Qanı qafdən qafə gəzən Süleyman,
Aldanma gəl, könül, fanidir dünya.

“Küllü mən əleyha fanin”, – dedi Həqq,
İmdi ölüm bildün vardır mühəqqəq.
Dut imdi sən Dərviş sözinə qulək,
Aldanma gəl, könül, fanidir dünya.

Dər məqami-nəvayi-sünbüli

Bir qəribəm şu dünyadə,
Gülmə, gülmə, ağlə, könül.
Dərdün dəxi çokdur sənün,
Gülmə, gülmə, ağlə, könül.

Dünya kimə qıldı vəfa,
Daim işi cövrü cəfa,
Qanı Mühəmməd Müstəfa,
Gülmə, gülmə, ağlə, könül.

Bir gün olə, əcəl irə,
Bütün qulluğindən qalə,
Örtü düşən türab olə,
Gülmə, gülmə, ağlə, könül.

Aşiq Yunus söylər sözin,
Həman Qur’an bilür özin.
Əgər qışın, əgər yazin,
Gülmə, gülmə, ağlə, könül.

Məqami-rast

Aşiqlər olənlər ol gülə
Nalani-zikrüllah olur.
Sadiq olənlər dərdilə
Giryani-zikrüllah olur.

Eşqün ilə cuş eyləyən,
Anla dili xoş eyləyən,
Bir qətrəsin nuş eyləyən
Ümmani-zikrüllah olur.

Sərf etsə aşiq hümmətin,
Zövq etsə eşqin ləzzətin,
Bulsə vüsalin şövkətin
Sültani-zikrüllah olur.

Gəl gör həqayiq ellərin,
Der andə mə’ni güllərin,
Guş eyləyən bülbüllərin
Şadani-zikrüllah olur.

Nuri-vüsalə can atar,
Ağlər yaşinə dəm qatar,
Divanələr şəklin dutar
Heyrani-zikrüllah olur.

Bayatı

Var dərdilə yan-yöri
Dərmanə irişincə.
Eşqilə qulluk eylə
Sültanə irişincə.

Sulər kibi seyr eylə,
Bir yerdə qərar etmə.
Alçəklərə ak yüri
Ümmanə irişincə.

Eyyub kibi səbr eylə,
Yə’qub kibi çok ağlə,
Yusif kibi sən dəxi
Kən’anə irişincə.

Daim xorü həqir ol,
Şayəd Xəlil olasin.
İsmə’il kibi sən dəxi
Qurbanə irişincə.

Yunus, sən bu gövhəri
Neçün verdün nadanə?
Bu yoldə nələr çəkdün
Ol kanə irişincə?

Nəvayi

Bizi insan edən sənsin,
Şükr, ya Rəbb, ya Rəbb!
Külli ehsan edən sənsin,
Şükr, ya Rəbb, ya Rəbb!

Cəhanı eyləyüb peyda
Bizə etdün cudü əta.
Həm etsün eşqinlə əhya,
Şükr, ya Rəbb, ya Rəbb!

Bu zati qəndə bulurduk,
Sifati qəndə bulurduk,
Həyati qəndə bulurduk,
Şükr, ya Rəbb, ya Rəbb!

İbadüni eyləyüb icad,
Qülub eyləyüb abad,
Edərsin kəndünə irşad,
Şükr, ya Rəbb, ya Rəbb!

Hüdayiyə hüda gəldi,
Cənabindən əta gəldi,
Mühəbbətdən səfa gəldi,
Şükr, ya Rəbb, ya Rəbb!

Sənündür qüdrətü qüvvət,
Bulunməz lütfinlə qayət,
Aradə qeyrilər alət,
Şükr, ya Rəbb, ya Rəbb!

Məqami-nəvayi-sünbüli

Sənsin əvvəl, sənsin axir,
Varlık sənün, buyruk sənün.
Sənsin batin, sənsin zahir,
Varlık sənün, buyruk sənün.

Gər oradə, gər buradə
İrkürən sənsin müradə.
Qeyrün nəsi var oradə,
Varlık sənün, buyruk sənün.

Kimə kim etdün inayət,
Ol oldı əhli-səadət.
Bir oldı qayət-hidayət,
Varlık sənün, buyruk sənün.

Kimi sültandır, kimi qul,
Axir bir yerə çıkar yol,
Rəddün rədd, qəbulun qəbul,
Varlık sənün, buyruk sənün.

Hüdayiyə olıcak təqdir,
Kar eyləməz ana tədbir,
Əhtəl-əlim, əntəl-xəbir,
Varlık sənün, buyruk sənün.

Məqami-busəlik

Azmişəm iğvayi şeytanilə yoldən, ya Kərim!
Qıl hidayət sən təriqi-müstəqimə, ya Kərim!
Yüz qərasilə qəpunə gəldüm, ey Heyyü Əlim!
Səd həzaran, Rəbbəna, əstəğfirüllahəl-əzim!

Nəfsi-şeytan işim qayətdə düşvar eyləmiş,
Gecə-gündüz cürmü üsyan canimə kar eyləmiş,
Aləmi ruyi-siyahım başümə dar eyləmiş,
Səd həzaran, Rəbbəna, əstəğfirüllahəl-əzim!

Keçdi ömrüm qəflətlə daima edüb günah,
Bin günah etdüm diriğa qılmadum bir kərrə ah,
Qəpunə gəldüm, nolə rədd eyləməsən, ya İlah!
Səd həzaran, Rəbbəna, əstəğfirüllahəl-əzim!

Məqami-busəlik

Gözün aç xabi-qəflətdən,
Oyan, ey nəfsi-əmmarə!
Xəbər al mövtü rihlətdən,
Oyan, ey nəfsi-əmmarə!

Mənazil oldı sadiqlər,
Rəhi-Həqqdə uyaniqlər,
Ulaşdı Həqqə aşiqlər,
Oyan, ey nəfsi-əmmarə!

Könül lövhin səvadən bu,
Fəlah ixlas əməl yahu,
Dəmadəm zikrün olsun hu,
Oyan, ey nəfsi-əmmarə!

Bu dünyadən usanmazsın,
Məgər mövtə uyanmazsın,
Əcəb, niçün oyanmazsın,
Oyan, ey nəfsi-əmmarə!

Həvayə verdün ə’mari,
Yoğə xərc eylədün vari,
Keçən keçdi bu dəm bari,
Oyan, ey nəfsi-əmmarə!

Bu fani baqi sanursın,
Gəlicək mövtə uyanursın,
O dəm candən usanursın,
Oyan, ey nəfsi-əmmarə!

Sana səndən mədəd yok,
Var, hidayət şahinə yəlvar,
İlahi elmiyi uyar,
Oyan, ey nəfsi-əmmarə!

Məqami-üzzal

Eşqinlə yakub canı
Pərvanəyə döndərdün.
Sövdanlə sən anı
Divanəyə döndərdün.

Bəğrümdə olan yaşım
Qapladı içim-taşım.
Gözümdən akan yaşım 
Dürdanəyə döndərdün.

Eşqün bıçağı ol dəm
Şərh etdi bənim sinəm.
Yərər yerdə yarüb yarüm
Bu şaniyə döndərdün.

Qəm dutdı çün afaqi,
Aldı dili-üşşaqi,
Eynümlə bunə taqi,
Qəmxanəyə döndərdün.

Nuri-Xudavənda
Eşqilə olub yəğma.
Zahid yəməz ani ana,
Əfsanəyə döndərdün.

Məqami-sükkah

Ey əcəb bilsəm nədür, ya Rəbb,
Bu dərdün çarəsi.
Düni-gün artər ökülməz
Yürəgimün yarəsi.

Bu dərdimün yarəsinə
Heç teyb qılmaz ilac.
Ey əcəb varmı dəxi
Bizim kibi biçarəsi.

Çarəsi biçarəlikdür
Yinə bu dərdün həman.
Çün bəla bürcindədür
Aşiqlərün sitarəsi.

Hər kim inlər bu bəladə,
Var sən ol aşiq dinlə.
Görsün ol pir neylər ana
Dünyanün məkkarəsi.

Dünyayi məkkarəyə hər kim
Doləşdi ta əbəd,
Gitmədi gitməliysə anun
Yüzinün qarəsi.

Hər kimün könlində zərrə
Dənlü dünya hacəti var,
Anı məhrum etdi bilsün
Nəfsün əmmarəsi.

Əşrəf oğlı Rumi bu dərdə
Giriftar olalı.
Düşdi bu dəryayə
Kim yokdur anun kənarəsi.

*   *   *

Eylər səhərdə qülqülə
Dust gülşəninün bülbüli.
İstər verə canı gülə
Dust gülşəninün bülbüli.

Fəryad edərsin ruzü şəb,
Bu dərdünə noldı səbəb.
Güldən nə eylərsin tələb,
Dust bağçəsinün bülbüli.

Bin can ilə aşiq olan
Yolində xoş sadiq olan,
Dust bəzminə layiq olan
Dust gülşəninün bülbüli.

Bülbül ki arif canıdur,
Dust elinün mehmanıdur,
Dərd əhlinün yaranıdur
Dust gülşəninün bülbüli.

Dust bağinə qılmək nəzər
Canündə etdimi əsər?
Vergil Hüdayiyə xəbər
Dust gülşəninün bülbüli.

Məqami-nəvayi-sünbüli

Yüz bin cəfa qılsan bana,
Səndən yüzüm döndərməzəm.
Canüm dəxi alurisən,
Səndən yüzüm döndərməzəm.

Sevdüm səni bən canilə,
Qul olmışam fərmanilə,
And içmişəm Qur’anilə,
Səndən yüzüm döndərməzəm.

Yunus, gerçək aşiq isən,
Dust yolinə sadiq isən,
Xidmətünə layiq isən,
Səndən yüzüm döndərməzəm.

Məqami-rast

Düşəyim eşqün bəhrinə
Qəvvas olubən bir zəman.
İstəyən daim səni
Səyyah olubən bir zəman.

Varəyin hər bir məhfilə
Sünnivü tərsa hər dilə.
Səndən xəbər verənlər
Mehman olubən bir zəman.

Eşqin odinə yanəyin,
Dərdün xunindən qanəyin,
Gördügüm səni sanəyin
Heyran olubən bir zəman.

Bənlügin bəndə yuyayin,
Sənün sirründən tuyayim.
Bu neçə zəman bir qul ikən
Sültan olubən bir zəman.

Arturəm bəğrüm başini,
Akıdurəm qanlu yaşümi,
Ta görincə nəqqaşüni,
Giryan olubən bir zəman.

Yolində mənsur oləyin,
Ənəlhəqqdən dəm urayin.
Asılub vüsalün darinə
Bərdar oləyin bir zəman.

Yunus, Həqqün pərdəsin
Rəf’ edüb olmə biədəb.
Mürşidi kamil olənə
Qurban oləyin bir zəman.

Məqami-səba

Eşqinə canüm bəndədür, bəndə,
Dil əsültanüm(?) səndədür, səndə.
Bana, ey malik, etdügün eylik,
Bilirəm, kəmlik bəndədür, bəndə.

Həqqə bir qafil olməsə vasil,
Elm vəlhasil zənndədür, zənndə.
Nəfsüni, ey dili-zində, məniqıl,
Rəğbət andə bil, zindədür, zində.

Fənn eşqində mahir ol səndə,
Çün kəmal andə qəndədür, qəndə.
Əsinə cananün gözlə sültanün,
Ta ki ol cananün təndədür, təndə.

Aşiqi-zarəm, daim ağlarəm,
Bakə ol yarüm həndədür, həndə.
Bilmədüm hazir qəlbümə nazir,
Bilməz xatir qəndədür, qəndə.

Sana kəşf olə səmmə vəchüllah,
Qəndə bakisən, andədür, andə.
Nuri ol aşiq eşqilə yanik,
Daima aşiq andədür, andə.

Məqami-nəvayi-sünbüli

İlahi, vəslün bağinə
Girmək dilər can bülbüli.
Andə həqiqət güllərin
Dirmək dilər can bülbüli.

Bakmayub pərrü balinə,
Əzm eyləyüb gülzarinə,
Varini eşqün narinə
Yakmak dilər can bülbüli.

Sənsin aləmlərə qəni,
Lütf et, məhrum etmə bəni.
Şövqilə yolünə cani
Vermək dilər can bülbüli.

Çün eşidürsən zarümi,
Göstər bana gülzarümi,
Hər dəm sənün didarüni
Görmək dilər can bülbüli.

Eşidicək Şəmsi sözin,
Giryan edər iki gözin,
Hər dəm dərgahünə yüzin
Sürmək dilər can bülbüli.

Məqami-hüseyni

Xəndan olur mə’na güli
Asari-zikrüllah ilə.
Şövqə gəlür can bülbüli
Gülzari-zikrüllah ilə.

Sər vasili canan olur,
Can məktəbə irfan olur,
Qəlbün bəharistan olur
Əzhari-zikrüllah ilə.

Kün zakirür-Rəbbir-rəhim,
Haza siratül-müstəqim,
Zakir bulur baqi nəim
İksari-zikrüllah ilə.

Tuba ləqövmin zakirin
Büşrabi-ənvaril-yəqin.
Qüvvət bulur əshabi-din
Ənsari-zikrüllah ilə.

Tovhid ilə əğyarə sür,
Vəhdət sərayində otur,
Həqqin dili hifz edə gör
Didari-zikrüllah ilə.

Məqami-hüseyni

Bəhəy bülbül, nədür fəryadün?
Var, Həqqdən dilə istimdad.
Xudayi yad et, olmə yad,
Var, Həqqdən dilə istimdad.

Qərin nəfsi-əmmarə
Qərib olur bəkim marə.
Çəkər ol sahibin narə,
İşi daim olur ifsad.

Xitabi-irci’i irsə,
Könül mətlubini görsə,
Sərayi-vəhdətə girsə
Olurdı qədrilə i’yad.

Əcəbdür hikməti-mövla,
Kimi ədna, kimi ə’la.
Kimi Məcnun, kimi Leyli,
Kimi Şirin, kimi Fərhad.

Hüdayi, yəlvar Allahə,
Yüz ur ol ulu dərgahə.
İrən bir qəlbi agahə
Bulur mətlubə istimdad.

Nəva

İzzətün həqqi, ey mövla,
Çün ola yövmüt-təqabün.
Zakiri asi quluni
Eyləmə ol gündə məğbun.
Rəhmətün dəryasinə sal
Cümləmüzi fərdi-biçun
Aləmi yarədən Allah
Xitabündən, ətasündən.

Məqami-pəncgah

Qollərümə fəzlün əzim,
Ya Müstə’anü ya Kərim!
Sənsin çün Rəhmanü Rəhim,
Ya Müstə’anü ya Kərim!

Səndən hidayət istərüz,
Lütfü inayət istərüz,
Baqi səadət istərüz,
Ya Müstə’anü ya Kərim!

Bəhri-şəriətdən mədəd,
Dürri-təriqətdən mədəd,
Künzi-həqiqətdən mədəd,
Ya Müstə’anü ya Kərim!

İrüb inayət əsgəri,
Olsun şədayiddən bəri,
Eylə həqiqət məzhəri,
Ya Müstə’anü ya Kərim!

Fəzlünlə sən yazan-ni’əm,
Əhlə Hüdayiyə kərəm,
Mətlubə irsün dəmbədəm,
Ya Müstə’anü ya Kərim! 

Məqami-nəva

Alan sənsin, verən sənsin, qalan sənsin,
Nə verdünsə, odur dəxi nəmüz var.
Həqiqət üzrə anlayub bilən sənsin,
Nə verdünsə, odur dəxi nəmüz var.

Tutan əl, ayak səndən gəliyor,
Görən göz, qulak səndən gəliyor,
Əfəndi dil, dodak gəliyor, 
Nə verdünsə, odur dəxi nəmüz var.

Bizim əhvalimüz, ey heyyü qəyyum,
Cənabi-bakinə həp cümlə mə’lum,
Buyurdun oldı, illa qaldı mə’dum,
Nə verdünsə, odur dəxi nəmüz var.

Hüdayiyi sən irişdür müradə,
Sənündür çünki hökm ərzü səmadə,
Əfəndi, dəxli yok qeyrün əradə,
Nə verdünsə, odur dəxi nəmüz var.

Məqami-mahur

Sən bu fənadən aqibət
Bir gündə köçsən gərək.
Bu mürği-can pərvaz edüb,
Teyran edüb, uçsan gərək.

Gəl ömrüni etmə tələf,
Gör nəşlədi bundə sələf,
Gör kəndünə ərpə ələf,
Nə əkdünsə, anı biçsən gərək.

Bu masivadən çək əlün,
Qəmdən xilas eylə canün,
Bir gün gəlür uğrar yolün,
Bir köpridən keçsən gərək.

Ölməz işə etmə həvəs,
Keç fanidən, qovğayi kəs,
Axir pozılur bu qəfəs,
Toprak olub yatsən gərək.

Hesab edərlər malüni,
Andə görərsən halüni,
Şol dəftəri-ə’malüni
Okuyubən açsan gərək.

Yeyə işün tuli-əməl,
İxlas ilə eylə əməl.
Qərşündədür cani-əcəl,
Bir gün anı içsən gərək.

Məqami-bayatı

Bağişləgil qullərin günahi,
Ey Allahüm, əl sənündür, qul sənün.
Rəhm eyləgil eşidüb ahü zarin,
Ey Allahüm, əl sənündür, qul sənün.

Kimi heyranisə, kimi ayiqdir,
Kimi heyvanisə, kimi aşiqdir,
Kimi yəlanisə, kimi sadiqdir,
Ey Allahüm, əl sənündür, qul sənün.

Kimin divaninə qərşu dursunlər,
Kimin eşiginə yüzlər sürsünlər,
Mövlalərin qoyub qəndə varsunlər,
Ey Allahüm, əl sənündür, qul sənün.

Kimi məcnunisə, kimi aqildür,
Kimi naqisisə, kimi kamildür,
Kimi məhbubisə, kimi vasildür,
Ey Allahüm, əl sənündür, qul sənün.

Hüdayiyin hər günahin bağişlə,
Ol kəmlik etdisə, sən eylik işlə,
Ehsan eylə, lakin etmə sagişlə(?),
Ey Allahüm, əl sənündür, qul sənün.

Səba

Yamən lalə əz-zəval,
Qol sənün, fərman sənün.
Daim baqi layəzal,
Qol sənün, fərman sənün.

Bir bölük biçarəyüz,
Asiyi-yüziqarəyüz,
Qanqi babə varəyüz,
Qol sənün, fərman sənün.

Eylədük bihədd günah,
Tübna nəstəğfirüllah(?),
Lütfüni qılduk pənah,
Qol sənün, fərman sənün.

Yoldur ehsanünə hədd,
La yühsa və la yü’ədd,
Səndən umarüz mədəd,
Qol sənün, fərman sənün.

Ya Rəbbi, bəcahir-rəsul
Etmə Əhmədi məlul.
Fi külli hali yəqul,
Qol sənün, fərman sənün.

Hüseyni

Xudavənda, şu aləmdə
Əsən yellər səni istər.
Ayəqlər də qəbar olmış
Tüzən yillər səni istər.

Bulam diyo dilarayi,
Gəzər arayi, arayi.
Dolaşub kuhü səhrayi
Akan sulər səni istər.

Ayağı gərçi harr olmış
Və likən biqərar olmış,
Düşüb əldən-ələ solmış
Gəzən güllər səni istər.

Çü sənsin vahidi-mütləq,
Əgər yəyləq, əgər qişləq.
Şərikün yok əlalitlaq,
Köçən ellər səni istər.

Əgər cinndür, əgər heyvan,
Əgər mələk, əgər insan,
Səni zikr etmədə yeksan
Dönən dillər səni istər.

Səhərlərdə okur virdi,
Aşiqlərə verür dərdi,
Bəhanə eyləmiş verdi
Ötən bülbülləri(?) səni istər.

Yolin sədd eyləmiş əğyar,
Düşüb ibrətilə ağlar.
Bu Şəmsi kibi kim var,
Olan qullər səni istər.

Busəlik

Qəpundən qeyriyə möhtac olmiyəlüm,
Sən yaratdun, yenə sən yardum eylə.
Xan vəslə tüyur aç olmiyəlüm,
Sən yaratdun, yenə sən yardum eylə.

Gülşəndə bülbüli zar edən sənsin,
Düşməni dust edüb yar edən sənsin,
Aləmləri yokdən var edən sənsin,
Sən yaratdun, yenə sən yardum eylə.

Canümə canan kimdən umayin,
Dərdümə dərmanı kimdən umayin,
Lütfilə ehsan kimdən umayin,
Sən yaratdun, yenə sən yardum eylə.

Sənsiz bir kişinün işi bitmədi,
Kimsə buyruğınsız gəlüb getmədi,
Xəlq edicək kimsə yardum etmədi,
Sən yaratdun, yenə sən yardum eylə.

Bilmiyənlər qeyrün nəf’i varsəndi,
Bilicək qeyrə bakmakdan usəndi,
Sən əsirgə Hüdayi dərdüməndi,
Sən yaratdun, yenə sən yardum eylə.

Əcəm

Qəddümün rəhmət zövqi
Səfadür, ya Rəsuləllah!
Zühurün dərdi-üşşaqə
Dəvadür, ya Həbibəllah!

Bəni edün dəxi Adəm
Tururkən mayi-tin içrə.
İmami-ənbiya olsun
Dəvadür, ya Rəsuləllah!

Sənünlə irdilər zatə,
Dəxi ənva’i-ləzzatə.
İşün ərbabi-hacatə
Ətadür, ya Rəsuləllah!

Hüdayiyə şəfaət et,
Əgər batin, əgər zahir.
Qəpunə intisab etmiş
Gədadür, ya Rəsuləllah!

Əcəm

Əlimüz tutub gözimüz görərkən
Səndən qeyriyə möhtac eyləmə bizi.
Canüm təndə, dilüm zikrüni okurkən
Səndən qeyriyə möhtac eyləmə bizi.

Məasi bəkrindən qıl bizi ixrac,
Barani-rəhmətün üstimizə saç,
Yerdə, gögdə nə var, həp sanki möhtac,
Səndən qeyriyə möhtac eyləmə bizi.

İqazi-qəlb et, toğrı yolə varəlüm,
Əmanətün iman ilə verəlüm,
Sən var ikən, biz kimə yəlvarəlüm,
Səndən qeyriyə möhtac eyləmə bizi.

Zakiri, sözini eylə müxtəsər,
Məad içün var gətürmə həzər,
Əmrünlə ruhüm olə müxtəsər,
Səndən qeyriyə möhtac eyləmə bizi.

Əcəm

Niyazi ərzi-hacatə
Ulu dərgahimiz vardur.
Cani-dildən minacatə
Bizüm Allahimüz vardur.

Qulağ izlər bizi Həqqə,
Qomaz rahi-zəlalətdə,
Qulı mövlasinə iltər
Rəsulüllahümüz vardur.

Təriqi-Həqqə hər kamil
Birər yoldən süluk eylər.
Bizüm səmti-həqiqətdə
Bir özgə rahimüz vardur.

Təriqət əhliyüz sufi,
Bizi sanma qurı zahidi,
Gecələrlə qılurüz zari,
Səhərdə ahimüz vardur.

Günahkarüm diyo mühəyya,
Ümidün kəsmə rəhmətdən.
Mühəmmədi-Müstəfa kibi 
Şəfaətkarimüz vardur.

Əcəm

Qullərinün odə yakma,
Kərəm eylə, ya mövla!
Əksiklərinə bakma,
Kərəm eylə, ya mövla!

Tutəlüm qul olmuşdür,
Əfəndisi kərimdür,
Adün Rəhmani-Rəhimdür,
Kərəm eylə, ya mövla!

Yolünə tovfiq eylə,
Fəzlünə rəfiq eylə,
Rəhmətə qəriq eylə,
Kərəm eylə, ya mövla!

Halimüzə ə’ləmsin,
Əfv edərsin, əkrəmsin,
Atamüzdən ərhəmsin,
Kərəm eylə, ya mövla!

Çünki insan eylədün,
Buncə ehsan eylədün,
Əhli-iman eylədün,
Kərəm eylə, ya mövla!

Ehsanüni təmam et,
Yollərüni tə’lim et,
Qüfranüni tən’im et,
Kərəm eylə, ya mövla!

Dərdlü aşiqlər içün,
Yoldə sadiqlər içün,
Bəğri yaniqlər içün
Kərəm eylə, ya mövla!

Qütbi-övliya içün,
Sədri-əsfiya içün,
Fəxri-ənbiya içün
Kərəm eylə, ya mövla!

Daim səbatün içün,
Buncə səbatün içün,
Şol gözəl zatün içün
Kərəm eylə, ya mövla!

Hüdayiyə ehsan et,
Rəhmətünlə qüfran et,
Hər işini ehsan et,
Kərəm eylə, ya mövla!

Hüseyni

Cənabi-pakinə layiq əməl yok,
Yenə axir kərəm, mövla, sənindür.
Nəsi var qulun əksiklikdən artuk,
Yenə axir kərəm, mövla, sənindür.

Üsati rəhmətün zeyli bürürkən,
Qəpunə ağlayub yüzlər sürərkən,
Kimə yəlvarələr ya sən turərkən,
Yenə axir kərəm, mövla, sənindür.

Uyar qəflətdən, aç könül gözüni,
Cənabündən yana döndər yüzüni,
Qomə aşiqlərün alğıl özüni,
Yenə axir kərəm, mövla, sənindür.

Hüdayiyə nəsib et fəthi-babı,
Cəmalindən gətür, lütf et niqabı,
Gidər zülmani, nurani hicabı,
Yenə axir kərəm, mövla, sənindür.

Hüseyni

Dillər əcəb heyran olur
Əsrari-zikrüllah ilə.
Yollər yükim asan olur
Əsrari-zikrüllah ilə.

Nəfsün həvasindən kəsil,
Zikr eylə Həqqi müttəsil,
Siqəllənür mir’ati-dil
Təkrari-zikrüllah ilə.

Gər istər isən qürbi-Həqq,
Al əhli-irfandən səbəq,
Gəldi zühurə hər vərəq
Əşcari-zikrüllah ilə.

Rəf’ olsa zülmani hicab,
Dildən gidərdi iztirab.
Yab-yab könül qəsrini yap
Me’mari-zikrüllah ilə.

Zikri bulub həbli-mətin,
Möhkəm dutər əhli-yəqin,
Daim edər ə’layi-din
İzhari-zikrüllah ilə.

İstərisə gər qəlbün səfa,
Zikr eylə Həqqi daima,
Bimar olan bula şifa
Timari-zikrüllah ilə.

Dildən kədərlər dur olur,
Məhzun olan məsrur olur,
Zülmət, Hüdayi, nur olur
Ənvari-zikrüllah ilə.

Məqami-əcəm

Yəban yerdə nə gəzərsin,
Adəmdür hər cəvahir kan.
Heyvan kibi nə bilürsin,
Gəl adəmə ir bu dəmə.

Adəmdür məzhəri-rəhman,
Adəmdür hər cəvahir kan.
Aləm bədəndür, adəmsə can,
Gəl adəmə ir bu dəmə.

Nüsxeyi-vəhdət adəmdür,
Nəfxeyi-qüdrət adəmdür,
Adəmdən qeyri ədəmdür,
Gəl adəmə ir bu dəmə.

Adəmdür Həqqə gedən yol,
Həqqi istərsin, Adəm ol,
Adəmə cümlə əşya qul,
Gəl adəmə ir bu dəmə.

İbrahim, sən adəmə gəl,
Qəmu müşkillərün olsun həll,
Adəmi mə’nadən əl al,
Gəl adəmə ir bu dəmə.

Məqami-əcəm

Utan Həqqdən, əya qafil!
Unutdun əhdi-sültanı.
Xoş uydun məkri-şeytanə,
Ki yakdun otlara canı.

Sakın, aldar səni şeytan,
Sığın Həqqə də, ya Rəhman!
Gedən sənünlə aradən
Hicabsız görəsin anı.

Hicabəteyn durur zülmət,
Yakagör nari-tovhidə.
Bu gün ənvari-qüdsi ol,
Təcəlli eylə sültanı.

Əya surətpərəst insan,
Özüni eyləgil insan,
Həqiqətdə odur insan,
Ki bula cani-cananı.

Bu sirri bilməgə mühəyya
Fəna əndər fəna olsun.
Gedər bu qeylilə qalı,
Gəzaf sanma bu meydanı.

Məqami-əraq

Yüzündən şö’lə buldı
Şəmsi-dövlət, ya Rəsuləllah!
Sözündən zahir oldı
Nuri-hikmət, ya Rəsuləllah!

Cəmalün hər kimə ki nəqş,
Mir’ati-qəlbində
Ana yüz göstərüb dedi:
“Səadət, ya Rəsuləllah!”

Xəyalün mehrüni zail
Eylər qəm işin dildən.
Edər nuri-cəmalün rəf’
Zülmət, ya Rəsuləllah!

Şəfi’ ol ruzi-məhşərdə,
Dəlil ol bakə hər yerdə.
Fəqirəm, istərəm səndən 
İnayət, ya Rəsuləllah!

Təriqi-Həqqə rəhbərin
Mürüvvət, kani-sərvərsin.
Umar şahü gəda səndən
İnayət, ya Rəsuləllah!

Günahüm başdən aşdı,
Paymal cürmü üsyanım.
Mədəd, qaldum ayəqdə, qıl
Hidayət, ya Rəsuləllah!

Təvaf eylər mələklər
Astanün asimanasa.
Qəpundür Kə’beyi-ərbabı
Rif’ət, ya Rəsuləllah!

Degül bir qətrə cürmüm
Rəhmətün dəryası yanində.
Edərsən bir günahkarə
Himayət, ya Rəsuləllah!



101

Məqami-səba

Ya İlahi, ölür oldum, bir əməl işləmədüm.
Yumadüm yüzüm qərasin, anınçün ağlarəm.
Rəbbəna, iğfir ləna
Zünubəna vərhəmna.

Uzadur mövt əlini heybətlə bizdən bir yəna.
Ayırur canı bədəndən, anınçün ağlarəm.
Rəbbəna, iğfir ləna
Zünubəna vərhəmna.

Sorucilər andə hazır bizə sual sorməğə.
Qadir olmazəm cəvabə, anınçün ağlarəm.
Rəbbəna, iğfir ləna
Zünubəna vərhəmna.

Yatavüz qara kusində neçə bin yıl xurü zar.
Üstümə heyvanü insan bassa, diyo ağlarəm.
Rəbbəna, iğfir ləna
Zünubəna vərhəmna.

Durəvüz məhşər yerində əlli bin yıl xurü zar.
Xeyründən şərrüm ziyadə, anınçün ağlarəm.
Rəbbəna, iğfir ləna
Zünubəna vərhəmna.

Yunus aydur nolə halüm şol qiyamətdə bənim.
Ey həbibüllah, şəfəat eylə, diyo ağlarəm.
Rəbbəna, iğfir ləna
Zünubəna vərhəmna.

Məqami-üzzal

Dərtlülərə dərman
Edici Həzrət Allah.
Müşkilləri asan
Edici Həzrət Allah.

Bir bəndeyi-əfkəndəyə
Lütfi olursə,
Aləmlərə sültan
Edici Həzrət Allah.

Nəfi etməyə əğyarı
Tovhid edəgör, tovhid.
Yokluğilə bulub varı
Tovhid edəgör, tovhid.

Fürsət ələ girmiş ikən,
Mənzildə oturmış ikən,
Növbət sana irmiş ikən
Tovhid edəgör, tovhid.

Şərrüni sürəgör getsün,
Səründən səfa bitsün,
Vəhdət elinə yetsün
Tovhid edəgör, tovhid.

Guş et sözi sadiqdən,
Keç fani əlayiqdən,
Toymağa həqayiqdən
Tovhid edəgör, tovhid.

Biçarə Hüdayisən,
Keç qeyriyə bəkməkdən.
Zövq etməgə canü tən
Tovhid edəgör, tovhid.

Məqami-segah

Ey dəriğa, keçdi ömrün,
Kəndüzünə gəlmədün.
Bir gün ansuzın köçərsin,
Yol yərağün qılmədün.

Dünyayi mə’mur edərsin,
Dini eylədün xərab.
Şöylə qafilsin bu yoldə,
Bir içim su almədün.

Əqli qodun, nəfsə uydun,
Həqqə olmadun müti’.
Bu zəlalət içrə qaldun,
Heç hidayət bulmədün.

Həqq yolinə bir qədəm
İxlas ilə yürimədün.
Din-iman tərk etdün,
Nəfs yolində qəldün.

Ol Xuda nəfsüni düşmən
Qıldı əqli dust.
Düşmənüni dust edəndən
Ey keyf kim bilmədün.

Həqqi qodun sən həvanə,
Oldun bütpərəst.
Bəndə oldun nəfsünə,
Bir gün Həqqə qul olmədün.

Qəni həqqilə əzəldən
Etdügün qövlü qərar.
Əhdi sildün, qeyri sevdün,
Toğrı yolə getmədün.

Əşrəf oğlı Rumi əzəl,
Əhdünə durdun isə,
Masivayi erkən könüldən
Pəs neçün sən salmədün?

Dügah

İlahi, dilərəm səndən
Həbibin Müstəfa həqqi.
İman ilə göndər bundən
Mühəmməd Müstəfa həqqi.

İlahi, əntə sübhani,
Dilərəm səndən imani,
Gəl yoldaş eylə Qur’ani
Mühəmməd Müstəfa həqqi.

İnayət qəpusin açqıl,
Bizə rəhmətlərün saçqıl,
Bu könlüm gözini açqıl
Mühəmməd Müstəfa həqqi.

Günahüm çok kimə varəm,
Məgər kim sana yəlvarəm,
Əsirgəgil, günahkarəm,
Mühəmməd Müstəfa həqqi.

Bizi yad etmə rəhmətdən,
Ayırmaqıl Mühəmməddən,
Oyandurgil bu qəflətdən,
Mühəmməd Müstəfa həqqi.

Məqami-əcəmi-əşiran

Bana zahirdə etdün buncə ehsan,
Müyəssər eylədün mülki-Süleyman,
Olub pürnur eşqilə dilü can,
Bəni qıl aləmə mə’nidə sültan.

Bana lütf eyləyüb qılsun təcəlli,
Bu tacü təxtilə gəlməz təsəlli,
Xudaya eyləyüb ehsani-külli,
Bəni qıl aləmə mə’nidə sültan.



105

Bəhəqqi-abruyi-fəxri-aləm,
Həbibi-Əkrəmi-Rəhmani-Ə’zəm,
Bəsirri-tərki-İbrahimi-ədhəm,
Bəni qıl aləmə mə’nidə sültan.

Bu fani dünyanün yokdur məali,
Xəyali zill kibidür mülkü mali.
Verüb ruzi-cəzadə qıldı ali,
Bəni qıl aləmə mə’nidə sültan.

Bir ədna əbdi-asiyəm, İlaha!
Qəpundə bir gədayəm, padşaha!
Bəhəqqi-sureyi-Yasinü Taha,
Bəni qıl aləmə mə’nidə sültan.

Ricalü malə yokdur e’timadüm,
Degildür tacü təxtə istinadüm,
Rizayi-pakün olmışdur müradüm,
Bəni qıl aləmə mə’nidə sültan.

Qəpundə Əhmədi məqbul qulün et,
Günahin əfv edüb üzrin qəbul et,
Yolində aqibət əhli-visal et,
Bəni qıl aləmə mə’nidə sültan.

Məqami-üzzal

Dolənməz bu könlüm səndən ayruğə,
Varisə bu könlüm, səndədür, səndə,
Heç önməz oldı azə həmü çoğə,
Varisə sültanüm, səndədür, səndə.

Şol aşiq kim eşqinin tulusin açdı,
Kəndüdən əl yuyub qeyridən keçdi,
Könül mürğı əski yuvadən uçdı,
Varisə sültanüm, səndədür, səndə.

Divanə könlümə bilməzəm, noldı.
Kəndüyi yetdürüb heyrətdə qaldı,
Arənüb, arənüb, bulunmaz oldı,
Varisə sültanüm, səndədür, səndə.

Döyməz oldı yürək həsrəti-yarə,
Dərdilə qalmışam şöylə avarə,
Bunı bilmədünmi, yok qeyridən çarə,
Varisə sültanüm, səndədür, səndə.

Gərçi aşiq olanın canın alsələr,
Vəhdət sərayinə irişmək dilər,
Hüdayi çokdən ol yollərdə yeylər,
Varisə sübhanüm, səndədür, səndə.

Dər məqami-üzzal

Zeyn etmək içün cənnətə
İman ilətürlər.
Qulluğə ana huri
Və qılman ilətürlər.

Ey Kə’beyi vəsl istəyübən
Dünya sevənlər,
Aşiqlə ana canı
Qurban ilətürlər.

Vaiz bizi korkutmasa
Cəhhənəmün odindən,
Yanməqə odı hər kişi
Bundən ilətürlər.

Əhməd, sakın, aldənmə
Bu gün tacü qəbayə.
Üryan gətürüb Həzrətə
Üryanə ilətürlər.

Dər məqami-üzzal

Ey bu könlüm şəhrini
Bin lütfilə abad edən.
On səkkiz bin aləmi
Bir əmrlə icad edən.

Zati-biçün məkanlərdən
Münəzzəhdür sənün.
Pəs səni yakında bulsun
Ağlayub fəryad edən.

Qəsri-qürbə irkürüb
Ehsanə məzhər olməğə.
Aşiqə varlık cəbalın
Göstərüb fərhad edən.

Kimsəyə ölməzdən əvvəl
Göstərməyüb didarüni.
İrkürüb baqi həyatə
Leyk sonra şad edən.

Sən inayət, sən hidayət
Qıl Hüdayi bəndənünə,
Çünki sənsin hər müradə
İrkürüb irşad edən.

Dər məqami-səba

Dərd atəşinə yanmış
Pərvanələrüz, Həqqa!
Eşqün meyinə qanmış
Məstanələrüz, Həqqa!

Şövqün ilə saliklər,
Sövdan ilə haliklər,
Can mülkinə maliklər
Şahanələrüz, Həqqa!

Ol aləmi-vəhdətdə,
Kaşaneyi-vəslətdə,
Meydani-həqiqətdə
Mərdanələrüz, Həqqa!

Daniş bu dəmə yetməz,
Zahid bu yoli bilməz,
Vaizin bizi fərq etməz,
Bilməz nələrüz, Həqqa!

Çün Nuriyi nur almış,
Nəqşini suya salmış,
Dərya dibinə talmış
Dürdanələrüz, Həqqa!

Dər məqami-busəlik

Bəhri-ümmanə qoşayim,
Yerüm-məkanüm andədür.
Bundə evüm sora gəldüm,
Dü cəhanüm andədür.

Mövc urub ol bəhri-ümman,
Bundə bırakdı bəni.
Dürri-həmta bənəm,
Mə’dəni-kanüm andədür.

Çağə çıplak, baş açık,
Yalın ayak, gəldüm qərib.
Tacü təxtüm, malü mülküm,
Xanidanüm andədür.

Bundə duzəğə dutuldum,
Bəndə düşdüm nagəhan.
Bülbüləm, əfğanə gəldüm,
Gülistanüm andədür.

Bundə gəldüm Əşrəf oğlı,
Rumi dedilər bana.
Dəxi bənüm bundən özgə
Adü sanüm andədür.

Dər məqami-dügah

Şol dəm görəm didari-yar,
Divanəyəm, divanəyəm.
Yandum cəmalün şəm’inə,
Pərvanəyəm, pərvanəyəm.

Yarüm ilə bən yad olmışam,
Biganəyəm, biganəyəm.
Bən eşq meyində saqiyəm,
Ol mə’şuqün müştaqiyəm.
Gəl iç, verəm eşqdən şərab,
Xümxanəyəm, xümxanəyəm.

Bildüm bəni, bildüm anı,
Verdüm bəni, aldum anı,
Tək eylədüm cismücanı,
Cananəyəm, cananəyəm.

Gəl, ey Hüdayi Şəmsüddin,
Bildün Həqqi, oldun yəqin,
Sirr sözini demə, sakın,
Sirrkanəyəm, sirrkanəyəm.

Dər məqami-busəlik

Şol dürri-yetim kim
Görmədi bəni ümman.
Bir qətrəyəm, illa kim,
Ümmanə biləm ümman.

Gəl, mövci-əcayib gör,
Dəryayi-nəhan gizlü gör,
Zibəhr nəhayətsiz gör,
Qətrədə olur pünhan.

Dəm urmazdı mənsur
Tovhidi-ənəlhəqqdən.
Eşq darinə dust zülfi
Asmadı bəni üryan.

Bu aləmi-kəsrətdəsən,
Yusif bin Yə’qub. 
Ol aləmi-vəhdətdə
Nə Yusifü nə Kən’an.

Bu cism bəlasidür
Adüb Yunus olduğı
Əslini sorar isən,
Sültanə bənəm sültan.

Dər məqami-busəlik

Qeyri könüldən sür,
Lütf et, mədəd, Allahüm!
Məqsudimə sən irkür,
Lütf et, mədəd, Allahüm!

Ənvari-şəriətdən,
Ənvari-təriqətdən,
Əsrari-həqiqətdən
Lütf et, mədəd, Allahüm!

Hər şam-səhər zarüm,
Qalmadı dəxi çarəm,
Ayruk kimə yəlvarəyim, 
Lütf et, mədəd, Allahüm!

Eşqinlə içim toldür,
Çok ağlamışam, güldür,
Bən düşmiş, sən qaldür,
Lütf et, mədəd, Allahüm!

Dərdünlə olub aşiq,
Yolündə olam sadiq,
Qıl vəslətünə layiq,
Lütf et, mədəd, Allahüm!

Hər yana akın saldüm,
Axır qəpunə gəldüm,
Aqibət, zəbun oldüm,
Lütf et, mədəd, Allahüm!

Dər məqami-hüseyni

İzzətilə gəldün bizə,
Mərhəba, ya şəhri-rəməzan!
Səfa verdün qəlbümüzə,
Mərhəba, ya şəhri-rəməzan!

Hər kim sana hörmət qıldı,
Yarın andə izzət buldı,
Cümlə mö’min sayim oldı,
Mərhəba, ya şəhri-rəməzan!

Səhərdə təmcidə çıkarüz,
Çokdan həsrətin çəkərüz,
Bir yıldan yolun bakarüz,
Mərhəba, ya şəhri-rəməzan!

Ariflər bundə bilinür,
Təravih səndə qılınür,
Həm qədir səndə bulınür,
Mərhəba, ya şəhri-rəməzan!

Mühyi aydar, gəldün bizə,
Həm nur oldun qəlbümüzə,
Səni dutmak fərzdür bizə,
Mərhəba, ya şəhri-rəməzan!

Dər məqami-hüseyni

Gəldün, gerü gedərmisin,
Əlvida, ya şəhri-rəməzan!
Bizi qərib edərmisin,
Əlvida, ya şəhri-rəməzan!

Varub dərgahə ağləmə,
Dərtlü yürəgüm tağləmə,
Bizdən şikayət eyləmə,
Əlvida, ya şəhri-rəməzan!

Yarın bizə şəfaət qıl,
Mədəd eylə, hidayət qıl,
Suçlarümə şəfaət qıl,
Əlvida, ya şəhri-rəməzan!

Çokdur bizim üsyanimüz,
Məqsur olsun nöqsanimüz,
Həm bir aylık mehmanimüz,
Əlvida, ya şəhri-rəməzan!

Mühyi aydar buləmədük,
Sana izzət qıləmədük,
Nə tez getdün, biləmədük,
Əlvida, ya şəhri-rəməzan!

Nəvapərvəri-əcəm

Səndə toğmışdur Mühəmmədi-Müstəfa,
Mərhəba, ey mahi-mövlid, mərhəba!
Sənda bulmışdur bu aləmi-pürsəfa,
Mərhəba, ey mahi-mövlid, mərhəba!

Səndə gəldi ol şəfaət mənbə’i,
Səndə zahirdür o nurün mətlə’i,
Sənsin əltafi-Xudanün məcmə’i,
Mərhəba, ey mahi-mövlid, mərhəba!

Cəhlilə azmışikən xəlqi-cəhan,
Küfrilə tolmışikən kövnü məkan,
Nuri-iman səndə olmışdur əyan,
Mərhəba, ey mahi-mövlid, mərhəba!

Ol vücudə illət olan şahbaz,
Ümmətiçün etdikdə Həqqə niyaz,
Umarəm nar içrə bir mö’min qomaz,
Mərhəba, ey mahi-mövlid, mərhəba!

Ol Həbibi kib Xudayi mədh edə,
Kim bilə qədrin anın bu dünyadə?
Anı vəssaf olmədə nuri bəndə
Mərhəba, ey mahi-mövlid, mərhəba!

Dər məqami-əcəm

İrəmi aşiq cəmalün nurinə,
Rəhmətün, qüfranun ayıdursan.
Varəmi sadiq vüsalün nurinə,
Rəhmətün, qüfranun ayıdursan.

Mə’siyyətdə qullərün sayim olə,
Taətində hər biri qaim olə,
Eydi-vəslün umarüz daim olə,
Rəhmətün, qüfranun ayıdursan.

Qədrü vəslün kim edə me’racini,
Urınur labüddə səadət tacini.
Sən əsirgə qullərün me’racini,
Rəhmətün, qüfranun ayıdursan.

Gər cənabündən ətavü ehsan olə,
Canü dillər dərdünə dərman olə,
Zərrələr gün, qətrələr ümman olə,
Rəhmətün, qüfranun ayıdursan.

Gər Hüdayi fəzlünilə olə qərin,
Qədr irişir ana ... həmin,
Qıl inayət, qıl hidayət, ya Müin!
Rəhmətün, qüfranun ayıdursan.

*  *  *

Fəzlinə bel bağladum, ya vahidü fərdü səməd!
Cümlənün məqsudi sənsin, daima heyyü əbəd.

Okuram ismündən bismillahir-rəhmanir-rəhim,
Ey sifatündür, sifatün, qül hüvəllahü əhəd.

Əvvəlü axir hüvəl-heyyül-ləzi sənsin la yəmut,
Zahirü batin hüvəl-baqi, sənsin Allahüs-səməd,

Ləm yəlid sənsin, okurlar, ey və ləm yuləd səni,
Ləm yəkün zatün sifatündür ləhü küfüvən əhəd.

“Kaf”ilə “Nun”dən yaratdun on səkkiz bin s\aləmi,
Ərbəin gündə təmam oldu ruhi insani cəsəd.

Ol zəman kim lütfinilə irdi gövhərə nəzər,
Zahir ol gövhərdən oldı buncə əşyə la ədəd.

Seyyidün könlində daim səndən özgə nəsnə yok,
Həm dilində ol fəqirin daim edər ya əhəd.

*  *  *

İslah ediyor hali,
Əsirünə inayət et. 
Asan ediyor yoli,
Əsirünə inayət et.

Sən sabitü qaimsin,
Həm baqivü daimsin,
Əhvalinə alimsin,
Əsirünə inayət et.

Taliblərə qüvvət ver,
Aşiqlərə qürbət ver,
Sadiqlərə vüslət ver,
Əsirünə inayət et.

Lütfinilə Hüdayidən
Gər razi oləsin sən,
Hər hali olur əhsən,
Əsirünə inayət et.

*  *  *

Əfəndim, gözəl Allahüm,
Kərəm eylə, mədəd eylə.
Rəhməti çok padşahüm,
Kərəm eylə, mədəd eylə.

Əsri nəfsə dun etmə,
Masivayə zəbun etmə,
Dərdilə bəğrüm xun etmə,
Kərəm eylə, mədəd eylə.

Sənün xüd rəhmətün çokdur,
Babı-ehsanın açıkdır,
Fəzli-cudə qayət yokdur,
Kərəm eylə, mədəd eylə.

Sənsin verən hər müradi,
İnayət eylə, ya Hadi!
Oləlüm lütfin azadi,
Kərəm eylə, mədəd eylə.

Eylə Hüdayiyə nəzər,
Hər müradın qıl müyəssər,
Ta olə lütfünə məzhər,
Kərəm eylə, mədəd eylə.

*  *  *

Ey dil, bizə ver bir xəbər,
Eşq ellərinə kim gedər.
Həsrət ilə yandı cigər,
Eşq ellərinə kim gedər.

İstər könül ol elləri,
Müşkin kokar sünbülləri,
Solmaz ol bağın gülləri,
Eşq ellərinə kim gedər.

Aşiqlərə vəqti-səhər
Andə nəsim eşqi əsər.
Ol nəfxədən alub xəbər
Eşq ellərinə kim gedər.

Ey xabi-qəflətdə qalan,
Fürsət keçər, bir dəm oyan,
Baqi degil bizim cəhan,
Eşq ellərinə kim gedər.

Billahi, ol elün yoli,
Noriyə candən sevgüli,
Bağləndi eşqün məhməli,
Dust ellərinə kim gedər.

Məqami-əcəm

Bizə bizdən olan yakınü qərib,
Qomə fürqət əlində yerün qərib,
Kərəmündən cəmalün eylə nəsib,
Mədəd et, ya ənisü külli qərib!

Dəstgir olmaz isən, ey Rəhman,
Azdurur bizi nəfsilə şeytan.
Sən əsirgə, əfəndi, bizi həman,
Mədəd et, ya ənisü külli qərib!

Ənbiya gördügi ətalər içün,
Övliya sordügi səfalər içün,
Əhli-dərdə olan dəvalər içün,
Mədəd et, ya ənisü külli qərib!

Gərçi xoşdur, əfəndi, səbri-cəmil,
Züəfadə və li biza’ə qəlil.
Kərəm et, qalmasun Hüdayi əlil,
Hidayət et, ya ənisü külli qərib!

Məqami-nəva

Nədür sürurün, yenə məsrursin,
Neylər bu səndə bihudə xəndə?
Axirət zadüni qıldunmı hazir
Qüvvətün var ikən təndə?
Rəbbəna, bizdən yok bizə dərman
Son dəmi iman ver bizə sən də.

Həddən aşurdum cürmü isyanı,
Sor isər bir-bir Həqq bizdən anı.
Qəpunə gəldüm, bildüm suçumı,
Sən qəbul eylə bu əbu banı(?).
Rəbbəna, bizdən yok bizə dərman
Son dəmi iman ver bizə sən də.

Gözlərüm giryan, cigərim büryan,
Suçumı ansəm, oluram heyran.
Bir fəqir qulam, sən qəni sültan,
Zatünə layiq yok bir ə’malüm.
Rəbbəna, bizdən yok bizə dərman
Son dəmi iman ver bizə sən də.

Li abis-süud

Ya rahiməl-xəlayiq, əslih ümurina!
Ya Rəbbəna, bifəzlikə təmmim qüsurina!

Qaldı miyani-zülməti-qəflətdə qəlbimüz,
Min zəv’i nuri zikrikə, nəvvir südurina!

Bir köhnə köprüdür bu cəhan kim gələn keçər,
Bil-amin vəs-səlaməti ic’əl üburina!

Ol dəm ki xakə salə bizi sərsəri-əcəl,
Əftəh min əl-cinani rəyahən qüburina!

Ruzi-cəzadə cəm’ olıcak əmrinilə cümlə xəlq,
Yəssir ləna min əhli-nə’imi hüzurina!

Busəlik

Qıl hidayət bizə, ey Bari-Xuda!
Rəbbəna, əslih ləna ə’malina!
İşümüz səhvü xətadur daima,
Rəbbəna, əslih ləna ə’malina!

Ömrümüz bünyadinə yokdur səbat,
Vəqtümüz keçməkdə bisövmü səlat,
Dəftəri-ə’malə doldı seyyiat,
Rəbbəna, əslih ləna ə’malina!

Karümüz cürmü cinayətdür həmin,
Yazmağə aciz kiramən katibin,
Söhbəti-xassə bizi eylə qərin,
Rəbbəna, əslih ləna ə’malina!

Kalkacak yarın ara yerdən hicab,
Olıcak müşriklərün hali xərab,
Deyicək: “Ya leytəni, küntü türab”,
Rəbbəna, əslih ləna ə’malina!v

Olmasun hali-dili-zöhdi təbah,
Eyni-lütfünlə ana eylə nigah,
Bizə tovfiqi rəfiq et, ya İlah,
Rəbbəna, əslih ləna ə’malina!

